
LE BULUTINE DIOS JUAN
Apocalipsis

Le bulu’e lahui Dios ca naca queé’ Jesucristo

11Lé ninaca le bulu’e lahui Jesucristo, le bé’é Lé’
lataj Dios ulul’iné’ yugu’ huen dxin queé’ ca naca
le run bayudxi ilacaté. Jesucristo gusol-1é’é tué’
gubdz 1&’ayi queé’, nu na’ buzéajni’i neda’, Juan,
huen dxin queé€’ Cristo. Gubdaz 1&’ayi na’ bului’iné’
neda’ canacalé ni. 2Neda’, Juan, ruzuaja’ lu guichi
ni le naca iduté li ca naca yugu'té le bilé’eda’, en
runa’ ba nali que xtidzé’é€ Dios, en que le bené’ ba
nali Jesucristo.

3 Bica’ ba nu ulaba didza’ ni, ate’ bica’ bagaca
nupa ulu’zé ndgagaca nu na’ ulaba xtidzé’é Dios ni,
en ilun ca rnna 1é ni nazuaj lu guichi, tu’ chizoa
gaca.

Juan ruzuajé’ le uzéajni’t gadxi cd’ bonachi queé’
Cristo

4 Neda’, Juan, ruzuaja’ lu guichi didza’ ni le
uzéajni’i gadxi c0’ bonachi queé’ Cristo nacud’ luyu
Asia. Dios, Bonni’ zoa cazé’, en guzodatica’sé’, en
ral-la’ huodé’, rindbida’-né’ uza’ ladxé’€ queéli’, en
guné’ ga co’0 dxi icja ladxi'do’oli’, ate’ dzdgagaca
gadxibo’Lé’ nacud’lahué’Lé’ gani' ro’é rinnd bé’é.
5Dzaguié’ ca’ Jesucristo Lé’. Jesus ni runé’ carnné’,
en runé’ ba nali queé’ Dios. Zi’ald L&’ bubané’ tsaz
lu yol-la’ guti, en rinnd bé’ené’ bonni’ tanna bé’é
y0dzolio ni. L& nadxi’in€’ ré’u, en gudibé’ ré’u,
tu’ bugiié’ dul-la’ nabédga'ru’len xich6né’ le bulaljé’

1é’e yaga cruz, cate’ gutié’ uldz queéru’. 6Jesucristo
bené’ ga rinna bé&éru’, en ga nacaru’ yugu’ bixuz,
para ci’uru’-né’ Dios, Xuz€’ Jesus, yol-la’ ba. jYol-
la’ ba L&, en gdcatica’sd queé’ yol-la’ unna bé’! ica’
gaca!

7iBuli’'yutsOca’! jz&’€ Cristo lubdajluzxiba! jila’lé’e
Lé’ yugu'té bonachi, enca’ nupa ni’ gulun L€ hué’,
en bétigaca Lé'! lla’bodxi yechi’ yagu'té bonachi
y0dz0lio ni cate’ ila’lé’e Lé’! jLa’tu’ gacaté cani! jCa’
gacal!

8 Cani rnné’ Lé": “Neda’ naca’ Bonni’ zoé’ zi’alo,
enca’ BOnni’ rojsétié’ ca naca le risi lo, en le
ruudxité.” Canirnné Xanru’, Bonni’ napa cazé’ yol-
la’ hudca. jZoa cazé€’ L€, en guzdatica’sé’, en si’ ulé’é!

Rilé’ené’ Juan yol-la’ zxn queé’ Jesucristo

9 Neda’, Juan, naca’ bochi’ luzd’ali’, en tsdzxén
rigul’i rizaca’lena’ lib{’ili’, en ts6zxdn len libiili’
ruzi’a xibé le rinna bé’é Dios, en nadéli’da’ yol-la’
rib6za zx0n ladxi’ na’ runné’ Jesucristo queéru’.
Nadzuna’ tu luyu bidxi ni gatsaj 1ahui’lo nisado’,
nazi’i le Patmos. Nadzuna’ tu’ bena’ liban que
xtidzé’é Dios, en tu’ bena’ ba nali queé’ Jesucristo.
10 Lu dza 1&’ayi queé’ Xanru’, guzdalené” Dios B&’
L&’ayi neda’, ate’ biyonda’ cudzu’la’ chi’é tu bonni’
rulidzé’ zidzaj. Biyén chi’é ca ribddxi ldzuba’ boa’
bédxi. 11 Bonni’ ni gudxé neda’: “Neda’ naca’ Bonni’
z0€’ z’alo, en Bonni’ rojsétié’ canacale risilo, enle
ruudxité. Buzuaj lu guichi le riydonnu’, en rilé’enu’,
ate’ gusoél-la’ le quéguequi gadxi cd’ bOnachi quia’
nacud’ luyu Asia, nupa nacud’:
Lu yddzo Efeso,
lu y6dz6 Esmirna,

lu y6dz6 Pérgamo,
lu y6dzo Tiatira,

lu y0dz0 Sardis,

lu y6dzo Filadelfia,
lu y6dzo Laodicea.”

12 Buégja’ para ilé’eda’ Bonni’ na’ rulidzé’ neda’.
Cate’ buégja’, bilé’eda’ gadxi le nud’gaca guil’ le
néquiguequini oro. 13 Ladaj gadxi le nud’gaca gufl’
na’ bilé’eda’ tu Bonni’ riné’é ca tu bonni’. Nacué’ tu
lari’ tunna le ridxin xini’é, en luchu’é nasié’ tu le
néquini oro. 14 Chiguichido’os naca guitsa’ icjé’ ca
nacazxila’ocarind’bogui’, ate’ répi yosa beni’ guidj
lahué’ ca guf’. 15 Répi yosa beni’ ni’é ca guié bronce
dxilido’, le nudzé’eda’ lu gui’ ca bo’ yalaj. Zidzaj
biy6n chi’é ca riy6én tu yegu zx6n. 16 Lu né’é€ ibéla
ZXOagacaba’ gadxi bolaj benf’, ate’ riruaj didza’ ru’é
le naca ca tu guié tuchi’ natuchi’ iropa la’a. Répi
yOsa beni’ lahué’ ca gubidza cate’ rudzd’a.

17 Cate’ bilé’eda’ L&’ gudzd’a xini’é ca tu bonni’
nati. NI'ir6 L€’ guxoa n€’é neda’ len né’é ibéla, en
gudxé’ neda’: “Biti’ gadxinu’. Neda’ naca’ Bonni’
zo€’ zi’alo, en rojséti€’. 18 Naca’ Nu naban caz.
Gutia’, ate’ na’a zOatica’sa’ nabana’. Déluna’ainna
bé’eda’ yol-la’ guti, en lataj ganacud’ nupa natigaca.
19 Buzudaj lu guichi 1é na’ chibilé’enu’, en le raca
na’a, enca’ le ral-la’ gaca tédi na’a. 20 Lé ni naca
le nagachi’ ca naca quégacaba’ gadxi bolaj beni’ na’
bilé’enu’ zx0agacaba’ lu na’a ibéla, en ca naca gadxi
le nud’gaca gul’ le néquiguequini oro. Gadxi bolaj
beni’ na’ sa’yéajgacaba’ gadxi gubaz quégaca gadxi
€O’ bOnachi quia’, ate’ gadxi le nud’gaca gui’ na’

’»

sa’yéajgaca gadxi cO’ bonachi quia’ na’.

Didza’ gusdl-16'é yodzo Efeso

1 Gunné’ ca’ Bonni’ na’: “Buzuaj lu guichi didza’
niisél-lu'u queé’ gubaz quia’ zdalené’ bonachi quia’
lu y6dz0 Efeso. Cani uztaju’ lu guichi: Ru’é didza’
BOnni’ na’ zxdagacaba’ gadxi bolaj beni’ lu né’é
ibéla, en ridé’ gatsaj lahui'lo gadxi le nud’gaca
gui’ na’ nequlguequlnl oro. 2 Cani rnnia: Neda’
noz quézida’ yugu’ le runli’, en ca runda’ali’ dxin.
Nozda' ribézali’ zx6n ladxi’, en biti’ gaca gud’ilenli’
nupa tua’ do’. Nozda’ chiguzxi’ bé&’éli’ nupa tanna
ndcagaca gubaz quia’ pero biti’ ca’ nacagaca, ate’
na’a nézili’ ta’z{’ yé’. 3 Ribdzali’ zx6n ladxi’, en
chigudi’i guzxaca’li’ tu’ dd’ali’ neda’, pero biti’ gu-
cuidi’ladxi’li’. 4Na’a, dé tule ruzegui libi’ili’ didza’:
Biti'r0 nadxi’ili’ neda’ ca na’ bidxi’ili’ neda’ zi’alo.
5Que 1é ni na’, guli'tsdjné ca na’ benli’ z’alo, 1é na’
busanli’, ate’ na’a, buli’bi’i 1adxi’li’, en guli’giin ca
na’ benli’ zi’alo. Channo cabi ubi’iladxi’li’, guidatia’
queéli’, ate’ ugua’ le nud’ gui’ queéli’ xilataj. 6 Na’a,
zoa tu le racalen libf’ili’. Biti’ rilé’eli’ dxi’a le tun€’
bonni’ nicolaita, nupa na’ ta’yéaj ladxi’'gaca budd¢’
guidj budo’ yaga, en tunlerua’ do’, 1€ na’ 1ésca’ biti’
rilé’eda’ dxi’a. 7 Nu riyoni ral-la’ uzé nagui 1é ni
rnné’ Dios B6’ La’ayi, ruf’ilené’” yugu’ cd’ bonachi
quia’ neda’, Cristo, didza’, rnné’: Nupa ila’deli’ lu
le raca y6dzolio, guna’ ga iladgugaca le ribia yaga
da’ gatsaj 1ahui’lo luyu lachi queé’ Dios, le gun ga
ila’cud’tica’sd naban.”

Didza’ gusdl-l€’é yodz0 Esmirna

8Gunné’ ca’: “Lésca’ cani, buzuajlu guichi didza’

ni isél-lu'u queé’ gubaz quia’ zoalené’ bonachi quia’

lu y0dz0 Esmirna. Cani uzuaju’ lu guichi: Ru’é
didza’ Bonni’ na’ zoé’ zi’ald, en naquié¢’ ca’ Nu
rojsete, Bonni’ na’ gutié€’, en bubané’ tsaz. 9 Cani
rnnia: Neda’ nodz quézida’ le runli’, en ca rigui’i
rizdca’li’. NoOzda’ ndacali’ yechi’, pero le ndcaté
rilé’eli’ yol-la’ tsahui’ le naca idd. Nozda' ca’ ca
tanné queéli’ nupa ni’ tannd nacagaca bonachi
judio, pero biti’ ca’ ndcagaca cani. Nupa ni ta’dd’
Satands, tu’ xihui’. 10 Biti’ ca’ gadxili’ le ral-la’
qui’i sdca’li’. Tu xihui’ na’ gun ga idzunli’ bal-
lali’ lib1’ili’ lidxi guié. Cani si’ bé’ libf’'ili’, ate’ qui’i
saca’'li’ idu ca chi dza. Guli'tséajlé’ neda’ ga idx-
inté dza gatili’, ate’ neda’ gunna’ yol-la’ na’ban idu
queéli’. 11 Nu riyoni ral-la’ uzé nagui 1é ni rnné’
Dios B6’ La’ayi, ruf’ilené’ didza’ yugu’ c6’ bonachi
quia’ neda’, Cristo, rnné’: Nupa ila’deli’ lu le raca
y0dz0lio, biti’ bi gun yol-la’ guti quéguequi, 1€ na’
gacale buropiluzui quégaca nupa ila’cud’tica’so lu
gui’ gabila.”

Didza’ gusdl-1é’é yodzo Pérgamo

12Gunné’ ca’: “Lésca’ cani buzuajlu guichi didza’
niisél-lu’'u queé’ gubaz quia’ zéalené’” bonachi quia’
lu y0dz6 Pérgamo. Cani uzuaju’ lu guichi: Ru’é
didza’ Bonni’ na’ nu’é guié tuchi’ na’ natuchi’ iropa
la’a. 13 Neda’ n6z quézida’ le runli’. No6zda' ca’
z0ali’ ga ni’ rinna bé Satands, tu’ xihui’, pero
ni ruzxoni ladxi’li’ neda’. Biti’ ca’ nusanli’ ca
réajlé’éli’ neda’. Biti’ busanli’ le yugu’ dza ni’ cate’
guluti€’ Antipas, bonni’ ni’ béntica’sé’ ba nali quia’,
en guti€’ ga ni’ zoa Satands, tu’ xihui’. 14 Na’'a,
dé tu chopa le tu'zegui lib1’ili’ didza: Nacud’len
libf’ili’ bal-la bOnachi lu y6dz6 Pérgamo, nazi’ lu

né’eguequi xiba queé’ Balaam, bonni’ ni’ busédiné’
Balac bené’ ga gula’chixi gula’nigui bonachi Israel,
ate’ gulahué’-ba’ yugu’ bda’ bédxido’ gulutigaquié’-
ba’légacabudd’ guidj budd’ yaga, en guluné’le rud’
do’. 15 Lésca’ cani nacud’len libf’ili’ nupa ni’ nazf’
lu né’eguequi xiba quégaca bonachi nicolaita, 1é na’
biti’ rilé’eda’ neda’ dxi’a. 16 Que 1€ ni na’, buli’bf’i
ladxi’li’ na’a. Channo cabiubi’iladxi'li’, guidatea’ ga
zoali’, en til-lalena’ 1égaqui€’ len didza’ ririaj rud’a,
le naca ca tu guié tuchi’. 17 Nu riyoni ral-la’ uzé
nagui 1é ni rnné’ Dios B0’ L&’ayi, ruf’ilené’ yugu’
c0’ bonachi quia’ neda’, Cristo, didza’, rnné’: Nupa
ila’deli’ lu le raca y6dzolio, guna’ ga ildgugaca yota
mand nagachi’. Unddzja’ ca’ tu guidj chiguichido’
quégaqui€’, ate’ lu guidj na’ nazuaj tula cubi, cuntu
nu nunbé’ le, pero nupasO na’ ila’zi’i le, ilunbé’e la
na'.”

Didza’ gusdl-1€’é yodzo Tiatira

18 Gunné’ ca: “Lésca’ cani, buzuaj lu guichi
didza’ ni isél-lu'u queé gubaz quia’ zoalené’
bOnachi quia’ lu y0dz0 Tiatira. Cani uzuaju’ lu
guichi: Ru’é didza’ Zxi'iné€’ Dios, Bonni’ na’ dxia
guidj lahué’ ndcagaca ca gul, ate’ ni’é nacagaca
ca guié bronce dxilido’. 19 Cani rnné: Neda’ noz
quézida’ le runli’. NoOzda’ ca nadx{’ili’ neda’, en
ca reajlé’éli’ neda’. Nozda’ ca’ ca runli’ xichina’ lu
yol-la’ rib0za zx0n ladxi’ queéli’. N0zda’ nacaro idu
ca runli’ yugu’ 1€ ni ca benli’ z’al6. 20 Nacud’ tu
chopa le tu'zegui lib1’ili’ didza Ruf'ili'-nu lataj
nigula na’ l1énu Jezabel, rnnanu ruf’'inu didza’ ulaz
queé’ Dios, ate’ ni’a que le rusédinu rizi’ yé’enu
bOnni’ tuné’ xichina’. Rusédinu légaquié’ le run ga

tuné’le rud’ do’, en tahué’-ba’ boa’ bédxido’ ta’gu’é
légacaba’ 16gaca budd’ guidj budd’ yaga. 21 Neda’
béa-nu lataj ubfii lddxinu, pero biti’ ré’éninu
ucd’ananu le rud’ dé’ na’ runnu. 22 Que l€ ni na’
chi’una’-nu tu le gatinu ga na’ qui’i sdcanu lu
xihué’énu ts6zxén len nupa gulun tsozxén len 1énu
le rud’ d¢’. Cani guna’ na’a channd cabi ulu’bf’i
ladxi’'guequi para cabird ilun dul-la’ na’. 23 Guna’
ga ilatibi’ zx{'ininu. Cani gaca, iléquibe’e yugu'té
€O’ bOnachi quia’ ruyua’ le ta’bequi icjaguequi, en
le ta’zd’ ladxi’'gaca bonachi, ate’ ubi’a queéli’ tsca
naca le runli’. 24 Ia’zica’li’ z6ali’ yo6dz6 Tiatira,
nuloli’ biti’ nazi’ lu nd’ali’ 1€ na’ rusédinu, en biti’
nazédali’ 1€ na’ ta'nnd bonachi ni’ naca le nayéajni’i
idu, pero le ndacaté naca xtidza’ Satanas, tu’ xihui’,
rea’ libr'ili: Biti’ usubdaga’a libi’ili’ ia’tu le ral-la’
gunli’. 25 Na’a, 1€ na’ chinazi’ lu nd’ali’, guli’gun
chi’i ga idxinté dza hudda’. 26 Bonni’ ni’ ila’déli'né’
lu le raca y6dzolio, en iluné’ ca ré’énda’ neda’ ga
udxité, neda’ guna’ ga ilanna bé’ené’ bonachi iduté
y0dz0lid. 27 Ca na’ budddé’ Xuza’ Dios y6l-la’ unna
bé luna’a, neda’ ca’ guna’ ga ilanna bé’en€’ yuguw’
y0dz0, ate’ gata’ lu n&’ agaqule tu xiyaga guié, ate’
uluw’ ZXUZX]e bOnachi na’ ca nu ruzxuzxaj zxiga’
y6’06na néquini yu. 28 Gu’a ca’ le naca ca bolaj hui
sila quégaqui€’. 29 Nu riyoni ral-la’ uzé nagui 1€ ni
rnné’ Dios B6’ La’ayi, ruf’ilené’ yugu’ cd’ bonachi
quia’ neda’, Cristo, didza’.”

3

Didza’ gusdl-lé’é yodz0 Sardis

1Gunné’ ca’: “Lésca’ cani buzuaj lu guichi didza’
ni isél-lu'u queé’ gubaz quia’ zdalené’ bonachi quia’
lu y6dz6 Sardis. Cani uzdaju’ lu guichi: Ru’é
didza’ Bonni’ na’ nacud’len L&’ gadxi b0’ na’, ate’
zX0agacaba’ gadxi bolaj beni’ lu né’é ibéla, rnné’:
Neda’ noz quézida’ le rud’ do’ runli’, en nozda’ chi-
nati cazali’ sal-1a’ téquiguequi bOnachi zdali’ nabanli’.
2 Buli’suban 1adxi’li’. Guli’gun tsutsu le nacud’len
libi'ili’, le chizoa ilatigaca, tu’ réquibe’eda’ le runli’
biti’ naca idu tsahui’ lahué’ Dios. 3 Guli’tsdjné na’a
xiba na’ biy6nili’ le guzxi’ lu nd’ali’. Guli’gun ca
rnna xtidzé’é Dios, en buli’bi’i ladxili’. Channo
cabi usuban ladxili’, guida’ ga zoali’ tsalido’os
ca na’ ridxiné’ tsalido’os guban, en biti’ indzili’
bizxi dza na’ guida’ ga zdali. 4 Nacud’len bal-
la boOnachi libi’ili’ lu yddz6 Sardis, nupa biti’
ndcagaca xihui’. Ila’dalen nupa ni neda’, nacugaca
lari’ chiguichido’os le ruluii nuhulacagaca idu
tsahui’, en ndcagaca lesaca’ gaca cani quéguequi.
> Nupa ila’deli’ lu le raca y6dz6lié ugacua’ 1léguequi
lari’ chiguichido’os, en biti’ usulua’ ldguequi chi-
nazuajgaca lu guichi ga nazuajgaca ldgaca nupa
nadéli'gaca yol-la’ na’ban idu. Si’ lu na’a nupa
ni lahué’ Xuza’ Dios, enca’ 16gaquié’ gubaz 1&’ayi
queé’. 6 Nu riyoni ral-la’ uzé nagui lé ni rnné’ Dios
B¢’ L&’ayi, rul'ilené’ yugu’ ¢’ bonachi quia’ neda’,
Cristo, didza’.”

Didza’ gusdl-1€’é yodzo Filadelfia
7Gunné’ ca’: “Lésca’ cani buzuaj lu guichi didza’
niisél-lu'u queé’ gubaz quia’ zéalené’ bonachi quia’
lu yodzo Filadelfia. Cani uzuaju’ lu guichi: Ru’é
didza’ BOonni’ na’ naquié€’ la’ayi, en ru’é didza’

iduté li, en dé lu né’é zxi'ini guié queé’ David,
bOnni’ gunnd bé’é. BOnni’ na’ ru’é didza’ risalajé’
ga nu riyaza, ate’ cuntu nu gaca usayaj le, en
rusayjé’ ga nu riyaza, ate’ cuntu nu gaca isalaj
le. 8 Bonni’ ni rnné: Neda’ noz quézida’ le runli’.
Nozda’ napali’ lati’'do’os yol-la” hudca, pero runli’
ca rnna xtidza’a, en biti’ rutuf’ili’ rnnali’ néquili’
quia’. Que lé ni na’ nuzoda’ loli’ tu ga nu tsaz le nay-
alaj, ate’ cuntu nu gaca usayaj le. 9 Buli'yutsdca’,
ta’dé’ bonni’ ni’ Satanas, tu’ xihui’, en ta’zi’ yé’s,
tanné’ nacagaqule bonachi ]udlo ta’ yeaJ ladxi’gaca
Dios, pero biti’ ndcagaqui€’ cani, guna’ ga ila’dxiné’
loli’, en uluzechu zxibigaqui€’ xinf’ali’. N{'ird
11equ1be ené nadxi’ida’libi’ili’. 10Tu’ benli’ ca rnna
xtidza’a, en guldzali’ zx6n ladxi’, gun chi’a libf'ili’
dzana’ila’gui’iila’zaca’ yagu'té bonachilu yodzolio
ni, 1€ na’ gaca para si’ bé’ léguequi. 11 iSi’ guida’!
Que 1€ ni na’ guli’gun chi’i le napali’, para cabi
gaca nu gun ga cabi sf’ili’ 1é na’ ral-la’ gunna’
queéli’. 12 Nuloli’ ni’ idéla’li’ lu le raca yo6dzolid,
neda’ guna’ ga gacali’ tsutsu ca nacagaca ya'zxon,
ate’ soali’ yudo’ ga na’ zoé€’ Dios, en catu caz iruajli’
ni’. Ud&’a lib{’ili’ ca 1€’ Dios quia’, enca’ ca l€ yodzo
queé’ Dios le naca Jerusalén cubi, le huotaj irtaj
yehua’ yuba lu né’é Dios. Lésca’ udd’a libi’ili’ La’
cubi. 13 Nu riy6ni ral-la’ uzé nagui 1€ ni rnné’ Dios
Bo’ L&’ayi, rul'ilené’ yugu’ c6’ bonachi quia’ neda’,
Cristo, didza’.”

Didza’ gusdl-lé’é yodz0 Laodicea
14Gunné’ ca’: “Lésca’ canibuzuajlu guichididza’
niisél-lu’'u queé’ gubaz quia’ zdalené’ bonachi quia’
lu y6dz6 Laodicea. Cani uzuaju’ lu guichi: Ru’é

didza’ Bonni’ na’ zoé€’ tsaz, Bonni’ runé’ ca rnnée’,
en ru’é didza’ iduteé li ca runé’ ba nali, en naqui€’
ca’ Bonni’ na’ gulén lu né’é yugu'té le bené’ Dios.
15Canirnné’: Neda’ néz quézida’le runli’. Ca runli’
naca ca nisa biti’ naca ziaga, tu’ cabi rucd’anali’
tsaz neda’, en biti’ naca ca nisa zogui’, tu’ cabi
dd’ali’ neda’ idu ladxi’'li’. Dxi’aro gaca la’ gacali’ ca
nisa ziaga o ca nisa zogui’. 16 Na’a, tu’ nacali’ ca
nisa nati yulasd, en biti’ nacali’ ca nisa ziaga, en
biti’ nacali’ ca nisa z0gui’, chi’una’ lib1’ili’ ca run
nu ruhuébi nisa nati yula na’. 17 Libl’'ili’ rnnali’
rilé’eli’ yol-la’ tsahui’ queéli’, en raca dxi’a queéli’,
en biti’ bi riyadzaj queéli’, pero biti’ réquibe’eli’ le
ndcali’. jBayechi’ ndcali’! iNacali’ xizi’! jNacali’ yecht’,
en lo chul-la, en ridali’ xiguidis6! 18 Que 1€ ni na’,
neda’ ruzéajni'ida’ libi’ili’ ga’'uli’ le naca ca oro lu
na’a neda’ le nuna’ dxi’a lu gui, para gata’ yol-la’
tsahui’ idu queéli’. Ral-1a’ g&’uli’ ca’ lari’ chiguichi
quia’ le gaculi’ para igachi’ yol-la’ xiguidido queéli’
le run ga nu rutui’i. Ral-la’ gd’uli’ ca’ quia’ le gun
ga ulu’huddaca guidj loli’ para gaca ilé’eli’ le naca
quia’. 19 Neda’ ruzeda’ bach, en run zi’a yagu’té
nupa nadxi’ida’ channo cabi tun le naca dxi’a.
Que 1€ ni na’, buli’bi’i 1adxi’li’, en guli’gun xichina’
idu 1adxi’li’. 20 Buli'yutsoca’, neda’ caz zuina’ ga
nu riyaza, en rulidza’. Channo nuti'tés nu y0Oni
chi’a, en isalaj quia’, tsazia’, en gagulena’ nu na’,
ate’ nu na’ gagulen neda’. 21 Nuloli’ idéli'li’ lu le
raca yodzolio, neda’ guna’ ga c6’oli’ tsozxdn len
neda’ ga na’rd’a rinnd bé’a, ca na’ bené’ ca’ Xuza’
quia’ neda’. Bidéli'da’ neda’ lu le guca quia’, ate’
guré’lena’ Xuza’ tsozx6n ga na’ rd’é rinna bé’e.

22 Nu riy06ni, ral-la’ uzé nagui 1€ ni rnné’ Dios
B0’ La’ayi, ruf'ilené’ didza’ yugu’ cd’ bonachi quia’
neda’, Cristo.”

4

Yol-la’ ba ta’gu’é Dios yehua’ yubd

1 Gudddi gulaca yugu’ 1€ ni, buyua’, en bilé’eda’
tuganuriyazalenayalaj yehua’ yuba. Biyonda’ ca’
chi’@ bonni’ na’ biyonda’ zi’alo, ate’ bulidza zidzaj
ca ribodxi luzuba’ boa’ bédxi. Chi’i ni bulidza neda’,
gunnd: “Guda xitsd’alo ni, ate’ neda’ ulut’ida’ i’ le
run bayudxi ilaca todi ni.”

2La’ ni’is6 guzdalené’ Dios B&” Ld’ayi neda’, ate’
bilé’eda’ yehua’ yuba ni’ tu lataj ga Nu r6’0 rinna
bé’, en bilé’eda’ ca’ Nu na’ r&’6 lataj na’. 3 Répi
yOsa benl’ Nu na’ r6’6 lataj na’, ca na’ répi yosa
beni’ guidj jaspe, en guidj cornalina, yugu’ guidj
nazaca'da’. Idu gasibi’ilo lataj na’ zoa biguita’ le
naca lachi ca naca guiéj esmeralda, le répida’
yOsa beni’. 4 Idu gdsibi'ilé lataj na’ nacud’ ca’
ia’tapa urud’ lataj gapa ta’bd’ nupa tanna bé’,
ate’ yugu’ lataj na’ ré’0gaqui€’ tapa uru’é bonni’
gula, ndcugaquié’ lari’ chiguichido’'os, en dxiagaca
icjagaqui€’ le néquiguequini oro. > Ta’ruaj yOsa, en
guziu’ rinné lu lataj lo ga ni’ r6’0 Nu na’, ate’ bo
zx0n ruw'u. Lahui’ lo lataj na’ tu’zeni’ gadxi le
ta’gd’u benf’, le ndcagaca gadxi b0’ dzdgagaca Dios.
6 Ca d6dilo lahui lataj ni dé tu ca naca tu nisado’ le
répi yosa beni’ ca guidj jara.

Nacua' tapa nupa nabdngaca cuiti lataj na’,
tsold’a huéaj, ate’ zidn guidj 16gaca dxiagaca zaca’
cudzi'loguequi, en lahuiloguequi. 7 Tu nu nutsa’

ladaj tapa ni nald’ ca nacaba’ bédxi guixi’. Nu na’
buropi nald’ ca nacaba’ bédxi, ate’ nu na’ bunni
nald’ lahui ca naca lo bonni’, ate’ nu budapi nala’
ca ndcaba’ bisid’ ruzuba’. 81d4paté nupa ni, nacud’
xopa Xiligaca que queéguequi, ate’ idad’aldoguequi,
en lé€eloguequi Xiliguequi dxiada’gaca zian guidj
16guequi. Réla, en te Za biti’ ta’cud’ dxiso, ta'nna:
jL&’ayi! jLd’ayi! jLd’ayi ndqui€’ Xanru’ Dios!

iNapa cazé’ yol-la’ hudcal!

iGuzOa cazé’ Lé’, en zoa cazé’, en chizda ulé’!

9 Nupa na’ nabdngaca ta’gi’u yol-la’ ba Nu na’
ro’o rinna bé’, en zdatica’so naban. Tun bal Nu
na’, en té Nu na: “Xclenu’.” Batati'tés tun idapa
na’ cani, 10 tu'tsaga ldgaca tapa uru’é bonni’ gula
na’ lu yu lahui’ lo Nu na’, en ta’yéaj ladxi’'gaca Nu
na’ zdatica’so, en tu’'cu’é le néquiguequini oro dxia
icjagaquié’lahui’lo lataj ga ni’r6’0 rinnda bé’ Nu na’,
tanné”

11 ixXantu’ Dios, nacu’ lesaca’

cu'utu’ Li’ yol-la’ ba, en guntu’ Li’ bal,

en gata’ quiu’ yol-la’ unnd bé’ tu’ benu’ yugu'té le
dé!

iCaré’éni quézinu’ nacud’, en gula’silo nacud’!

)
Tu guichi, en Bonni’ ndquié’ Bo’cu’ Zxila'do’

1 N7’ir6 bilé’eda’ tu guichi lu na’ ibéla Nu na’
ro’o lataj lo. Guichi na’ naca tu guichi nudubi, en
da’gaca didza’ 1&’eld, en 1ahuilé. Naguela’ guichi
na’ gadxile nusdyajgacale. 2Bilé’eda’-né’ tué’ gubaz
1&’ayi lo, ate’ bé’é zidzaj didza’, gunné’: “;Nuzxi
naca lesaca’ uladzu’ le naguéla’gaca guichi ni, en
usalaj le?”



Apocalipsis 5:3 xiii Apocalipsis 5:9

3 Cuntu nu guca usalaj guichi na’, en biti’ guca
nu uyu le, caléga nu zoa yehua’ yuba, en caléga nu
zoa luyy, en caléga nu zoa zxdanil6 luyu. 4 N{'iro
guroddxa’ tu’ cabi bidzoli nu naca lesaca’ usalaj
guichina’, en biti’ bidz0li nu naca lesaca’ ulaba le,
en cuntu nu naca lesaca’ uyule. 5 N{'ir¢ tué’ bonni’
gula ni’ gudxé’ neda’, gunné’: “Biti’ cOdxu’. Bonni’
na’ naquié’ ca bédxi guixi’, en nababalené’ zxi'ini
Xi’s6€’ Juda, en ndqui€’ ca’ zx{'ini xi’'s6€’ David,
chibidélimé’ lu yugu’té le raca, en séquiné’ uladzu’é
le naguéla’gaca guichi ni, en usalajé’ le.”

6 Ni'ir6 bilé’eda’-n€&’ Bonni’ naqui€’ Bo’cw’
Zxila’do’, zuin€’ lahui’ lo lataj lo na’ zoa gatsaj
1ahui’ld nupa na’ nabdangaca, en gatsaj lahui’'lé’ ca’
yugu’ bonni’ gula na’. Dxi€’ hué’ ca naca que tu
bo’cu’ zxila’ zoa nu béti 1éba’ lahué’ Dios, nacud’
gadxi lazuba’, en gadxi guidj loba’, le tulul’i ca
nacagaca gadxi bd’ na’ dzagagaca Dios, nasdl-1€’é
léguequi iduté yodzolié. 7 Gud6dé” Bonni’ ndquié’
Bo’cu’ Zxila’do’, en gudélé’é guichi na’ lu na’ ibéla
Nu na’ r6’6 lataj lo na’. 8 Cate’ chigudélé’é guichi
na’, bulu’'zéa zxibiguequi idapa nupa na’ nabangaca,
en idapa uru’é bonni’ gula na’ lahué” Bonni’ na’
naquié’ Bo’cu’ Zxila’do’. Tu tué’ bonni’ gula na’
zéngaqui€’ le rul-la nazf’ile arpa, en nud’agaquié’
ca’ yugu zxiga’do’ néquiguequini oro, yugu’ le
yuidzugaca yalaj, 1é na’ rulufi’i y6l-la’ rulidza Dios
quégaca bOnachi queé’. 9 Tul-1€’ tu le rul-la yol-la’
ba, le naca cubi, le rnna cani:

Nacu’lesaca’ quélu’u guichina’,
en ulddzu'u le naguéla’gaca le,
tu’ bé’u lataj yugu’ bonni’ gulutié’ Li’,

ate’ len xichonu’ b6auu’ bonachi para ilequi queé’
Dios,

nupa nacagaca bonachi izd’a nacua’ iduté yodzolio,

bonachi tui’i yugu’té didza’ yubolo,

en nabdbagaca yugu'té yodzo,

en yugu'té luyu nacud’ iduté yodzolio.

10Benu’ ga ndcagaquié’ bonni’ ta'nna bé’é

en ga nacagaquié’ bixuz queé’ Dios queéru’.

Benu’ ga tannd bé’é lu yu yodzolio.

11 NT’ir6 buyua’, en biyonda’ chi’igaquié’ gubaz
1&’ayi zidn. Zian gayu’é, en gayu'é nacu’é. Nacu'é
idu gasibi'ilo lataj lo na’ tsfzxdn len nupa na’
nabdngaca, enca’ yugu’ bonni’ gula na’. 12 Tu’é
zidzaj didza’ yugu'té’, ta'nné’:
iBOnni’ na’ ndquié’ Bo’cu’ Zxila’do’ guluti€’,
naquié’lesaca’ gata’ yol-la’ unna bé’ lu né’é,
en yol-la’ tsahut’, en yo6l-la’ réajni’i, en y06l-la’ hudca!
iNaquié’lesaca’ gunru’-né’ bal, en tseajladxi'ru’ L€,
en cu’uru’-né’ yol-la’ ba!

13 NI'ir6 biyOnda’ tul-la yugu'té le bené Dios
yehua’ yuba, en lu yu y6dzolio, en zxanilo luyu, en
lu nisado’. Tul-la yugu'té le nacud’ yugu’ lataj na’,
tanna:
iYOl-la’ ba Nuna’ r6’o lataj lo,
enca’ Bonni’ na’ naquié’ Bo’cu’ Zxila’do’!
iGUntica’siru’-né’ bal
en cu’utica’siru’-né’ yol-la’ ba,
ate’inna bé’tica’sé’ Lé’!

14]d4paté nupa na’ nabdngacatannd: “jCa’ gaca!”

NI'ir6d idapa uru’é bonni’ gula na’ bulu'tsaga
16gaquié’ lu yu, en gula’yéaj ladxi’'gaquié’ Nu na’
z0atica’s0.

6

Yugu’ le naguéla’gaca guichi

1 Ni'ir6 bilé’eda-né& Bonni’ ndaquié’ Bo'cu’
Zxila’do’, ate’ buladzu’é tu le naguela’ guichi
na’, ate’ biyonda’ tu nu nutsa’ ladaj idapa na’
nabangaca, ate’ biydn chi’i ca guzid’ rinné, gunna:
“iGuda uyua’!”

2 Buyua, en bilé’eda’-ba’ tuba’ boa’ chiguichi,
ate’ nu na’ dxia 1éba’ zOn tu uxiti’ yaga. Gulu’é 1€’
tu le néquini oro udxié’ icjé’, ate’ biruajé’ ca tu nu
ndacatéro lo para idélimé’ lu gudil-la.

3 Cate’ buladzu’é le buropi le naguela’ guichi na’,
biyonda’ nu buropi na’ naban, ate’ gunna: “jGuda
uyu’l”

4 Ni'ir6 biruajba’ ia’tuba’ boa’, ndcaba’ xind.
Bulu’dddé’ lu né’e nu na’ dxia 1éba’ yo6l-la’ hudca
unnd b€ tsOjtua yol-la’ riboza dxi'a tsdhui’'do’
quégaca bonachi, en gun ga iluti luzé’eguequi.
Bulu'nodzjé’ queé’ tu guié tuchi’ zxon.

> Cate’ bulddzu’é le bunni le naguela’ guichi na’,
biydonda’ nu bunni na’ naban, ate’ gunna: “jGuda
uyu’!”

Buyua’, en bilé’eda’-ba’ tuba’ boa’ gasaj, ate’
nu na’ dxia léba’ z6n tu zxigons. 6 Biy('jnda’ rufi’i
didza’ tu chi’i gatsaj 1ahui’ld tapa na’ nabdangaca,
ate’ gunna: “Chopa guié zxoa’ xtila len lazxaj que
tudza huen dxin tu’ gaca gubin, en xopa guié zxoa’
cebada len lazxaj que tu dza huen dxin, pero biti’
gunu’ gayadzajle nacaza, en biti’ bi gunu’ que xisi
uva nal-la.”

7 Cate’ buladzu’é le budapi le naguela’ guichi
na’, biydonda’ rui’i didza’ nu budapi na’ naban, ate’
gunna: “jGuda uyua’!”

8 Buyua’, en bilé’eda’-ba’ tuba’ bda’ gulaj, ate’ nu
na’ dxia léba’ nazi’i le Yol-la’ Guti, ate’ zéajlen nu
na’ nu nazii le Lataj Chul-la. Bulu’dddé’ lu né’e
nu na’ inna be’e gatsaj tu gatsaj bonachi nacud’
y0dz0lio para guti léguequi len guié tuchi’, en len
yOl-la’ ridun, en len yugu’ yodzohué’, en len yugu’
boa’ guixi’ sinia’ dz§’6ba’ luyu.

9 Cate’ bulddzu’é le guyu’ le naguela’ guichi na’,
bilé’eda’ zxan bucugu yehua’ yubda ni’ yugu’ bo’
gulaca cazé’ bonni’ ni’ gulutié’ 1égaquié’ tu’ guluné’
liban que xtidzé’é Dios, en tu’ guluné’ ba nali queé’.
10 Guluf’i zidzaj didza’ yugu’ b6’ ni, gula’nna:
“iXantu’ L&’ayl, runu’ ca rnno’! ¢Bataxi caz uchi’a
usoréu’ queétu’, en uzi’i l1ébu’ yugu’ bonni’ nacu’é
y0dzolio tu’ guluti€’ netu’?”

11 Bulunodzjé® quéguequi  yugu’  lari’
chiguichido’os ilacué’, en gulé’ 1éguequi: “Ral-la’ uzi’
ladxi’li’ ia’ta chi’'ido’oso, ga idxinrd dza ila’dxin
yuagu'té luza’ali’ huen dxin queé’ Cristo ni, yugu’
bonni’ na’ ral-la’ iluti bonachi 1égaqui€’ ca’ ca na’
bétigaca lib{’ili’.”

12 Cate’ buladzu’é le buzxopi le naguela’ guichi
na’, buyua’, en bilé’eda’ gudddida’ budo’ zxu’
luyu. BoOaca gasaj gubidza, en guca ca tu lar?’
guitsa’ gasaj, ate’ boaca beo’ xind ca naca ron.
13 Gula’guinnaj bolaj Itzxiba lu yu, le guca ca raca
que yaga higo, cate’ ta’guinnaj le ribia cate’ ruta
le b6’ budunu’. 14 Gudodi que luzxiba, ate’ guca
que ca raca que tu guichi cate’ nu rutubi le.

Bulu'tsd’ xilatjagaca yugu'té gui’ado’, enca’ yugu'té
gapa zoa luyu bidxilu nisado’. 15N1'ir6 yugu’ bonni’
tanna bé’é luyy, en yugu’ bonni’ lo, en yugu’ bonni’
ta’lé’ené’ yol-la’ tsahui’, en yugu’ bonni’ tanna
bé’ené€’ bonni’ rojaquié€’ gudil-la, en yugu’ bonni’
dé lu nd’agaquié’, en yugu'té nupa nadd’ogaca, en
yugu'té nupa biti’ nadd’ogaca bulu’cachi’ logaquié’
gapa naca zxan buldaj, en gapa naca 1é’e guidj lu
gui’ado’. 16 Gulé¢’ yugu’ gui’ado’ na’, en yugu’ l€’e
guidj na’: “Guli’dubdga’ netu’, en buli’cachi’ netu’,
para cabiilé’e Nuna’ro’0 lataj lo ni’ netu’, en para
cabiideli’ yol-la’ rilé queé’ Bonni’ na’ naqui€’ Bo’cu’
Zxila’do’ netu’. 17 Chibidxin dza uluf’i lahui y6l-la’
rilé quégaquié’, ate’ jnuzxi caz sequi’ gud’ ilén le?”

7

Tu gayud’ yu’ tapa-un milé’ bonni’

1 Gudodi gulaca yugu’ 1€ ni bilé’eda’ tapa gubaz
1&’ayi zuiguequiné’ idapa la’a y0dzolio. Tu'zagué’é
xinézgaca idapa b0’ recja tsola’a huéaj luyu, para
cabi tsecja b6’ luyu yodzolio, en para cabi tsecja lu
nisado’, en para cabi utd yaga. 2Bilé’eda’ ca’ ia’taé’
gubaz ld’ayi z€’é riruajé’ ga rilén gubidza. Nu'é
tu le udé’@ nupa nacagaca queé’ Dios ban le gaca
b€’ 1éguequi. B&€’é zidzaj didza’, en bulidzé’ idapé’
gubaz 1&’ayi ni’ nadddi lu nd’agaquié’ yol-la’ hudca
unnd bé’ ilun ditjané’ luyy, en nisado’. 3 Gudxé’
1égaquié’: “Biti’ gun ditjali’ luyyd, en nisado’, en yugu’
yaga cate’ udd’arotu’ tu le gaca bé’ ra’ xigagaquié’
bonni’ huen dxin queé’ Dios queéru’.”

4 BiyOnda’ tsca ndcagaqui€’ bonni’ da’ 1égaquié’ 1é
na’ naca bé’. Nacagaquié€’ idu tu gayud’ yu’ tapa-un

milé’ ladaj yagu’té co’ zx{'ini xi’s6€’ Israel. > Yugu’
bonni’ na’ da’1égaquié’ 1é na’ naca bé’ nacagaquié’
Chinnu milé’ di’a dza queé’ Juda.

Chinnu milé’ di’a dza queé’ Rubén.

Chinnu milé’ di’a dza queé’ Gad.

6 Chinnu milé’ di’a dza queé’ Aser.

Chinnu milé’ di'a dza queé’ Neftali.

Chinnu milé’ di’a dza queé’ Manasés.

7Chinnu milé’ di’a dza queé’ Levi.

Chinnu milé’ di'a dza queé’ Isacar.

8 Chinnu mil€’ di’a dza queé’ Zabulon.

Chinnu milé’ di’a dza queé€’ José.

Chinnu milé’ di’a dza queé’ Benjamin.

Bonachi guizxi yu ndcugaca lari’ chiguichido’os

9 Gudodi guca 1€ ni buyua’, en bilé’egacada’
bOnachi zidn, cuntu nu gaca ulaba léguequi.
Nabdabagaquié’ yugu'té yodzo tui’i didza’ yabolo
iduté yodzoho Zulguequlne ca d6dilo lahui lataj
lo, gana’r¢’é ca’ Bonni’ na’ naquié’ Bé'cu’ Zxila'do’,
en nacugaqui€’ lari’ chiguichido’os, en zéngaqule
zin. 10Twé zidzaj didza’ yugu'té’, tanné’:
iYOl-la’ rusola za’ lu né’é Dios queéru’, r’é lataj lo

ni,

en za’ ca’ lu né’e€ Bonni’ na’ naquié’ Bo’cu’ Zxila’do’!

11 Zuiguequiné’ yugu'té gubdz 1d’ayi idu gasibi’ild
lataj lo na’, enca’ idu gasibi'ild ga nacu’é bonni’
gula, enca’ idu gasibiild ga nacud’ idapa na’
nabdngaca, ate’ tu’'tsaga 16gaquié’ lu yu ca ddédilo
lahui lataj lo na’, en ta’yéaj ladxi'gaquié’ Dios,
12ta’nné’:
jCa’ gaca! jYOl-la’ ba L', Dios queétu’!
iNapu’ y0l-la’ zx0n, en yol-la’ réajni’i!

iRétu’ L1": “Xclenu™, en runtu’ Li’ bal!
iNapu’ yol-la’ unnd bé’, en yol-la’ hudca!
jGacatica’so cani quiuw’, Dios queétu’!
jCa’ gaca!

13 NT’'ir6 gundbiné’ neda’ tué bonni’ gula na’,
gunné’: “¢Nupxina’ nacugacalari’ chiguichido’os, en
gapxi bOnni’ 1égaquié™?”

14Neda’ gudxa’l€’: “Xan, li’ n6z quézinu’.”

L& gudxé neda: “Nupa ni gula’'guii
gula’zdca’da’. Gula’guibé’ lari’ nacugaqui€’, en
bulu'in léguequi chiguichido’os len Xich6né’ Bonni’
na’ naquié’ Bo’cu’ Zxila’do’. 15 Que 1€ ni na’ nacu’é
ca dédilo lahui lataj lo ga r6’é rinna bé’é Dios,
en tuné’ dxin lahué’ Lé’ réla, en té dza lu yudo’
queé’. Nu na’ ro’o lataj lo ni gun chi’i 1égaquié’ tu’
zOGalentica’s0 1égaquié’. 16 Biti'rd ila’duné’, en biti'rod
ila’bidxé’ nisa, en biti'rd ila’yéguiné’ gubidza, en
biti'rd iléquiné’ xild 17 tu’ uyué’ Bonni’ na’ naquié’
Bo’cu’ Zxila’do’ 1égaqui€’ ca nu uyu bo’cu’ zxila’.
Z0¢€’ gatsaj lahui’'lo latajlo na’. Iché’é 1égaquié’ gapa
ralaj nisa le ruf’i yol-la’ na’ban, ate’ Dios uzxié’
16gaquié’ nisa ta’b0dxé’.”

8

Leigadxile naguela’ guichi

1 Cate’ bulddzu’é le igadxi le naguela’ guichi
na, guré’eé dxi yehua’ yubd idu gatsaj hora.
2 Ni'ir6 bilé’egacada’-né’ gadxi gubaz l&’ayi
na’ zuiguequiné lahué’ Dios, ate’ bulu'dodé’ lu
nd’agaquié’ gadxi ltzuba’ boa’ bédxi. 3 Ni'ir6 bidé’
ia’tué’ gubazld’ayi, nu’é tu zxiga’do’ néquini oro, en
guzuiné’ ra’ bucugu yehua’ yuba ni’. Guld’'udé’é

yalaj lu né’é para ugutsé’ le len yol-la’ rulidza Dios
le gulun yugu'té bonachi queé’ Cristo, en uzégui’'é
le lu bucugu na’ néquini oro, le zoa lahui lo lataj lo
na’. 4Gurén dzon que yalaj na’ zoa lu né’é gubaz
l&’ayi na’, en guca tuz len yol-la’ rulidza Dios le
gulun bonachi queé’ Cristo, ate’ bidxin ga na’ ro’é
Dios. 5 Nfi'ir6 gubdz l&’ayi na’ bulié’ zxiga’do’ na’
len bo’ yalaj dxia lu bucugu na’, ate’ guru’'uné’ le
luyu. Gunné guziu’, ate’ bo zidzaj biyén. Guyépi
y0Osa, en gudodi budod’ zxu’.
Tu’codxé’ luzuba’ boa’ bédxi

6 Ni'ir6 igddxit€’ gubdz ld’ayi na’ zdéngaquié’
gadxi luzuba’ Dboa’ Dbédxi na’ gula’cu’é sina’
ulu’codxé’ 1éguequi.

7 Bucodx€’ gubdz 1d’ayi zi’al6 lazuba’ boa’ bédxi,
ate’ gurd’o guidj bogui’ yola sunna, en gui’ nutsi’i
ron, ate’ buluw’hudxaj luyu. Guyegui tu cd’ tsa tu
tsonna c6’ le dé luyu ni, ate’ guyegui ca’ tu co’ tsa
tu tsonna c0’ yaga. Guyegui ca’ yugu'té guixi’ ya’a.

8 Bucddxé” gubdaz 1d’ayi buropi na’ luzuba’ boa’
bédxi, ate’ gubixi tu le naca ca tu gui’a zx0n régui
lu nisado’, ate’ia’lati’'do’os ca gatsaj tu gatsaj nisado’
na’ béaca ron. 9 Guti tu c6’ tsa tu tsonna co’ le
nabangaca dz6’6 lu nisa zxon na’, ate’ guca dlta] tu

cO’ tsa tu tsonna co’ le ta’dodi lahu; 16 nisana’.
10 Bucddxé’ gubaz 1&’ayi bunni luzuba’ boa’ bédxi,

ate’ boxaj tu bolaj luzxiba, le régui ca tu gui’ yori
gapa dé nisa yegu, enca’ gapa ralaj nisa, ate’ guca
caniqueia’lati’do’os ca gatsajtu gatsajnisana’ro’o
luyt. 11 B6laj ni 1€ba’ Ajenjo, le naca tu le sild’, ate’
boaca sild’ ia’lati’do’os ca gatsaj tu gatsaj nisa gapa
na’ dé nisa, en guca ca naca le sild’ na’, ate’ gulati
bonachi zidn ni’a que nisa na’ boaca sild’.

12 Buctdx€’ gubaz ld’ayi budapi ltzuba boa’
bédxi, ate’ boaca chul-la ia’'lati'do’os ca gatsaj tu
gatsaj gubidza, en lésca’ cani guca que beo’, ate’
bOaca chul-la tu cd’ tsa tu tsonna cd bolaj. Cani
guca, biti’ buzeni’ gubidza ia’lati’do’os ca gatsaj
tu gatsaj dza, en biti’ bulu’zeni’ bolaj, en beo’
ia’'lati’do’os ca gatsaj tu gatsaj réla.

13 N{'ir6 buyua’, en biyonda’ ru’é zidzaj didza’
tué’ gubdz l&’ayi ridodé’ gatsaj 1lahuilo luzxiba,
en rnné’: “iBica’ bayechi’ lib{’ili’! jBica’ bayechi’
libT’ili’! jBica’ bayechi’ libi'ili"’ zoali’ luyu ni cate’
ulu’codx€’ ia’tsonné’ gubaz 1&’ayi na’ luzuba’ boa’
bédxi!”

9

1 Bucddxé” gubdz ld’ayi guyu’ luzuba’ bda’ bédxi,
ate’ bilé’eda’ nu naca ca tu bolaj luzxiba boxaj luy,
ate’ bulu'nddzjé’ nu na’ zx{’ini guié que lataj chul-
la. 2 Gusaljé’ lataj chul-la na’, ate’ gurén dzon que
lataj chul-la, le guca ca dzon rirdaj ga tu'zégui’'é
buld’do’, ate’ gula’chul-la gubidza, en ltzxiba ni’a
que dzon na’. 3 Lu dzon na’ bila’ruajba’ béchi'zu,
yugu’ le gula’zxdasiba’ luyu, ate’ Dios bé’é 1égacaba’
lataj ildduba’ bOnachi ca tunba’ x6jnd’ dzd’oba’
luyt. 4 Gunna bé’ené’ 1égacaba’ biti’ ilin ditjaba’
guixi’ ro’0 luyu, en biti’ ilun ditjaba’ yugu’ le naca
ya’'a, en caléga yugu’ yaga, pero gacaso iladu’ba’
bonachi na’ biti’ da’ 1é na’ naca bé nu nequi queé’
Diosra’ xigdgaqui€’. 5 Biti’ bé’é 1égacaba’ lataj ilutiba’
légaquié€’, pero ulu’saca’ zi’isiba’ 1légaqui€’ idu ca
gayu’ beo’. Rilada’ ga tddu’ba’ ca na’ rild ga radu’ba’
x0jn6d’. 6 Yugu dza na’ ilé’éné” yugu’ bonni’ iluti

cuingaquié’, pero biti’ ila’zéqui'né’. I1€’éniné’ ilatié’,
pero ucuita cuini yol-la’ guti.

7 Nald’gacaba’ béchi’zu na’ ca nacagacaba’ boa’
nacugacaba’ le néquiguequini guié, para tsdjacaba’
gudil-la. Dxiagaca icjagacaba’ le nacagaca ca tu
le néquini oro. Naca ldogacaba’ ca naca logaca
bonachi. 8 Naca guitsa’ icjagacaba’ ca naca guitsa’
icjanu nigula. Ndcagaca layi'gacaba’ ca nacagaca
ldyi’ba’ bédxi guixi’. 9 Ndcugaca lucht’ugacaba’ le
néquini guié. Ta’gu’u bo Xiligacaba’ ca na’ ta’gu’'u
b6 carreta nd’aydjgacaba’ boa’ ta’xiti’'ba’ lu gudil-
la. 10 Ndcagaca xibangacaba’ ca naca xibdngacaba’
x0jnd’, zoa 1’igacaba’. Lu xibangacaba’ na’ zoa le
tu’dl'iniba’, para ilunba’ zi’ bonachi idu ca gayuw’
beo’. 11 Zoa nu rinnd be’e légacaba’, nu na’ naca
gubdz xihui’ que lataj chul-la. Gubdaz ni nazi’i le
ludidza’ hebreo: Abadon, le rnna lu didza’ griego:
Apolion, en lu didza’ xidza’: Nu Rusuniti.

12 Chiguddodi tu le rusuniti bonachi, le za’ zi’alo,
pero za’gaca ia’chopa le ulu’suniti bonachi.

13 Buctddx€’ gubaz ld’ayi buzxopi ldzuba boa’
bédxi, ate’ biydnda’ tu chii ruf’i didza’ gatsaj
1ahui’lo tapa le nacagaca ca lazuba’ bédxi da’gaca
tapa squin bucugu na’ néquini oro, le r¢’ lahué’
Dios. 14 Chi’i ni ruf’ilen didza’ gubdz 1&’ayi buzx-
opi na’ si’ bucodx€’ luzuba’ boa’ bédxi, en rnna:
“Busedxi iddpaté’ gubaz xihui’ na’ ndga’'gaca ra’
yegu Eufrates.”

15 N{'ir6 bulu’sedxé’ tapa gubaz xihui’ na’, chin-
ucozé’ Dios léguequi parala’na’aso,lenacadzana’,
en beo’ na’, en izi na’, para ilutigaca tu co’ tsa tu
tsonna c6’ bonachi nacud’ yodzolid. 16 Biyonda’ tsca

nacagaqui€’ boOnni’ réjaquié’ gudil-la dxiagaquié’-
ba’ boa’, en dzagagaqui€’ tapa gubdaz xihui’ na’.
Ndacagaqui€’ idu chopa gayud’ mil milé’.

17 Bilé’egacada’-ba’ boa’ na’ ca tu lu bixin, ate’
nupa ta’bia légacaba’ nacu lucht’uguequi le naca
gui'do’os, en ya’a ca luzxiba, en gulaj. Ndcagaca
icjagacaba’ boa’ na’ ca icjaba’ bédxi guixi, ate’
lu rud’agacaba’ ta'ruaj gul’, en dzon, en tu le
ruzégui'da’, nazf’i le azufre. 18 Yugu’ 1€ na’ ta’'ruaj
rud’agacaba’ bétigaca tu c0 tsa tu tsonna co’
bonachi nacud’ luyuy, 1é na’ nacagaca guf’, en dzon,
enlé na’'ruzégui’da’. 19Yugu’'le tu'di’'iniba’ bda’ na’
ta’ruaj rud’agacaba’, en dzo’o lu xibangacaba’, tu’
ndcagaca xibdngacaba’ ca yugu’ béla zoa icjagacaba’
le tu’di’iniba’.

20 Ta’zicard bonachi, nupa biti’ gulati lu chopa
ni tu’suniti, biti’ bulu’bf’i ladxi’guequi para cabiro
ilingaca ca na’ tungaca, en biti’ bulu’san ta’yéaj
ladxi’guequi yugu’ bd’ xihui’, en yugu’ budo’ guidj
budé’ yaga, yugu’ budd’ na’ biti’ ta’lé’e, en bitl’
ta’yOni, en biti’ gaca sd’gaca. 21 Biti’ bulubf’i
ladxi’guequi para cabird iluti bdnachi, en caléga
para cabiro ilingaca yol-la’ gudza’ quéguequi, en le
rud’ do’ tingaca, en yol-la’ riban quéguequi.

10

Gubdz ld’ayi, nud’ lu né’é tu guichido’

I NI'ir6 bilé’eda’-né€’ ia’'tié€’ gubaz 1&’ayi ndl-la,
botjé” biruajé’ yehua’ yubd, nacu€’ boaj luzxiba, en
zoa ca tu biguita’ icjalé’. Répi yOsa beni’ lahué’ ca
run gubidza, ate’ ndcagaca ni’é ca ya’zxén ta’yegui.
270a lu né’é tu guichido’ nayalaj, ate’ tu ni’é ibéla

nulibé’ lu nisado’, en ia’tu ni’é ydgola nulibé’ luyu
bidxi. 3 Ni'ir6 bé’é zidzaj didza’, ate’ biydén chi’é ca
riy6n cate’ ribédxi’aba’ bédxi guixi’, en cate’ budxi
bé’é zidzaj didza’ na’, bila’yoni chi’igaca gadxi
guziu'. 4 Cate’ budxi bila’yoni chi’'igaca guzid’ na’,
neda’ si’ uzuaja’ lu guichi, pero biydnda’ nu ruf’i
didza’ yehua’ yub4, ré neda’: “Bucachi’so didza’ ni
gului’i gadxi guziu’ na’. Biti’ uzuaju’ didza’ na’ lu
guichi.”

5 Ni'ir6 gubdz l&’ayi na’ bilé’eda’-né’ zuiné’ lu
nisado’, en luyu bidxi, guchisa né’é ibéla zaca’
lazxibald, 6 ate’ ben tsutsu xtidz€’é ni'a que Nu na’
zoa caz, Nu na’ ben yehua’ yub4, en le nacud’ ni’,
enca’ yodzolio, en le nacud’ ni’, enca’ nisado’, en le
nacud’ ni’, ate’ gunné’: “iBiti'ro tse! 7 Cate’ ucodxe’
gubaz 1&’ayi igadxi lazuba’ boa’ bédxi, usudxiné’
Dios le nagachi’ queé’, 1é na’ bului’iné’ yugu’ huen
dxin queé’, bonni’ ni’ guluw’é didza’ ulaz queé’.”

8 Ni’'ir6 chi’'i na’ biydnda’ rirtaj yehua’ yuba
bé’len neda’ didza’ leyubold. Gunna: “Guyéaj,
yOjx1” guichido’ nayalaj na’ zoné” gubdz 1d’ayi na’
nulibé’ lu nisado’, en luyu bidxi.”

9 Guyija’ ga na zoé& gubdz ld’ayi na’, en
gundabidané’ gunné’ guichido’ na’ quia’. Gubaz
ld’ayi na’ gudxé’ neda’, gunné’: “jGuzxl’, gudagu!
Luru’u gaca zxixi ca naca bidxina’do’ queéba’ buz,
pero 1é’'u hudaca sila’.”

10 Guzxi’a guichido’ na’ z6né’, en gudahua’ le. Lu
rud’a guca zxixi ca naca bidxina’do’ na’, pero cate’
budxi gudahua’le, bddca sild’ 1€’a. 11 Ni'ir6 gudxé’
neda’: “Ral-la’ gu'u didza’ leyubdolo ulaz queé’ Dios
l6gaca zidn c0’ bonachiizd’a, en gapa nacua’ yugu'té

y0dz0, en gapa tui'i zian didza’ yabolo, en ldgaca
zian bOonni’ unnd bé’.”

11

Chopé’ bonni’ tuné’ ba nali

I N{’ir6 bidxin nu benna tu gui quia’ le naca ca
tu yaga ribixi, en gudxi neda’: “Guyasa, en burixi
yudo’ queé’ Dios. Burixi ca’ bucugu 1d’ayi que,
en bulaba nupa nacud’ ni’ ta’yéaj ladxi’'gaca Dios.
2Bucd’ana ca’ 16’a que yudo’ na’ dé ni’il6, en biti’
urixu’ le, tu’ nadddi lu nd’agaca bonachi iz&’a, ate’
ulu’libi ulu’léaj yodz0 1&’ayi na’ idu ca chopa-un
beo’.”

3Gudxé’ ca’ neda’: “Isél-la’a chopé’ bonni’ iluné’
ba nali quia’, ate’ ilu’é didza’ uldz quia’ idu ca
chinnu gayud’ yu’ tsonnalalaj dza, nacugaquié€’ lari’
le naca bodzddzado.” 4 Chopé’ bonni’ ni tuné’ ba
nali, ndcagaquié’ chopa yaga olivo na’ nazuaj lu
guichi ld’ayi ca naca quégaquié€’, en ndcagaquié’ ca’
chopale nud’gaca gui’ na’ nacud’lahué’ Dios, Xani
y0dz0Olid. > Channo gué’éni nu guad’ do’ quégaquié’,
irdaj gui’ ru&’agaquié’ le usuniti nu na’ ré’éni
gud’ d0’ quégaquié’, en guti nu na’, enca’ nupa
ta’dd’baga’ 1égaquié’. 6 Chopé’ ni dé lu n&’agaquié’
ulu'zdgué’é xinbza nisa guidj luzxiba, para cabi
galaj guidj tsca dza na’ ral-la’ ilu’é didza’ uldaz
queé’ Dios, ate’ dé lu nd’agaquié’ ca’ iluné’ ga
huddaca nisa ron, en iluné ga gatsaj yo0dzohué’
y0dzoli6. [luné’ canibdlati’'tés luzuiilé’énné’. 7 Cate’
udxi iluné’ ba nali, irtajba’ boa’ sinia’ lataj chul-
la, en til-lalenba’ 1égaquié€’, en ucul-laba’ 1égaquié’, en
gutiba’ légaqui€’. 8 Le gulaca cazé’ ila’tuluso ca’ la’
noza lu yodzo zx0n, ga ni’ gudé’é ca’ Xanru’ 1é’e

yaga cruz, en ca rucudzuru’ didza’, nazii le ca’
Sodoma, enca’ Egipto. 9 Idu ca tsonna dza yu’
gatsaj boOnachi yagu'té yodz0, en yugu'té bonachi
iz&’a, en bonachi tuf’i zidn didza’ yubolo, en bonachi
yugu'té luyuy, ila’lé’eni le gulaca cazé’, en biti’ iluf’
lataj nu ucache’ 1égaquié’ yeru ba. 10 Ulu’dzéjade’e
nupa nacud’ yodzolié tu’ gulatié’, ate’ lu yol-la’
rudzeja quéguequi ila’sél-1a’ le ulu'nddzaj quégaca
luzé’eguequi, tu’ bulu’saca’ zi’é chopé’ ni gulu’é
didza’ uldz queé’ Dios bonachi nacud’ yodzolio.

11 Nf'ir6 cate’ chibizd’a tsonna dza yu’ gat-
saj na’, Dios busubané’ légaqui€’, ate’ gula’yasée’
gulazuin€’, ate’ guladxi gula’dzobi yugu'té nupa
bila’'lé’e 1égaqui€’. 12 N1'ir¢ bé’ zidzaj didza’ tu chi’i
yehua’ yuba, en gudxi légaquié’: “Guli’cuén ni.”

Gula’bené’ lu boaj luzxiba zaca’ yehua’ yubalo,
ate’ nupa na’ gula’dd’baga’ légaquié’ bila’lé’e
légaqui€’. 13 La’ ni'is6 guddédida’ budé’ zxu’, ate’
biguinnaj tu c6’ tsa tu chi cd’ yugu’ yuu dzo’o lu
y0dz0 na’, ate’ lu budd’ zxu’ na’, gulati tsonnalalaj
yu’ chi gayud’ bOnachi. Guladxi gula’dzobi nupa
ni’ nagd’anagaca, ate’ gula’gi’u yol-la’ ba Dios zo€’
yehua’ yuba.

14 Chigudddi le buropi le rusuniti bonachi, ate’
chizda idxin le bunni le usuniti 1éguequi.

Rucddxé’ gubaz ld’ayi igadxi ltizuba’ bda’ bédxi
15 Bucodxé’ gubdz 1&’ayi igadxi luzuba’ boa’ bédxi,
ate’ gului’i zidzaj didza’ yugu’ chi’i yehua’ yuba,
tanna:
Gapa ta'nnd bé’ bonachi yodzolid
nadddigaca lu né’é Xanru’ Dios,
en lu né’é Cristo.

Lé inna bé’tica’sé’.

16 N{'ir6 idapa uru’é bonni’ gula na’ r&’6gaquié’
gapa na’ tannd béé lahué’ Dios, bulu’tsaga
légaqui€’ lu yu, en ta'yéaj ladxi'gaquié’ Dios.
17Ta'nné’:
iXantu’ Dios, napa cazu’ yol-la’ hudcal!
iGuz0a cazu’, en zoa cazu’, en ral-la’ guida cazu’!
iXclenuw’, tu’ chibugunu’ dxin yol-la” hudca zx6n

quiu’,
en risilo’ rinnd bé™u!
18 iGula’lé bonachi yugu’ y6dzo
pero chibidxin dza gunu’ 1éguequi Xiguia’!
iNaca dza uchi’a uséréu’ nupa chindtigaca!
jUbi'u quégaquié’ huen dxin quiu’,
yugu’ bonni’ gulu’é didza’ ulaz quiu’,
nupa néquiguequi quez quiu’, en gulun bal Lo’,
nupa ndcagaca ca’aso, en nupa nacagaca lo!
iChibidxin dza usunitiu’ nupa bulu’suniti yodzolio!

19 Nf'ir6 guyalaj yudo’ queé’ Dios r&’o6 yehua’
yuba, ate’ bild’ lahui guf'ina 1&’ayi ga yu’'u didza’
rucd’ana tsahui’ le nuné’ Dios. Guyépi y0Osa, en
guld'u bo zidzaj, en gunné guziu’ luyu. Gudodi
budé’ zxu’, en gurd’o guidj bogui’ yola sunna.

12

Tunu nigula, en tuba’ béla zxon xitsini’

INf'ir6 bila’ lahui yehua’ yubd tu le naca bé’da’,
buluf’ilonutunigulanacunule naca ca gubidza, en
zoa zxan ni’anu beo’. Dxia icjanu tu le néquini oro
ga dxiagacaba’ chinnu bo6laj beni’. 2Nigula ni chizda
soa bi'ido’ queénu, en ribddxinu tu’ rudia’ 1é’énu.
Riguf’i rizdca’nu ruzdanu bi’'ido’ queénu. 3 NT'ird
ia’tu le naca bé’ bila’ lahui yehua’ yuba. Bulul’i

loba’ tuba’ béla zx0n xitsini’. Nacaba’ Xina gui’is,
ate’ dxiagaca gadxi icjaba’, en chi luzuba’, ate’ dxia
tu le néquini oro tu tu icjaba’ na’. 4 Len xibanba’
gu’'uyodjba’ tu cd’ tsa tu tsonna co’ bolaj luzxiba,
en guru’'unaba’ légacaba’ luyd. Guzuiba’ béla zxon
Xitsini’ na’ lonu nigula na’ chizdéa séabi’ bi'ido’
queénu. Zoaba’ sina’ gaguba’-bi’ b'ido’ queénu na’
ca galjabi’ na’. 5 Buzdanu-bi’ tubi’ bi’i bénni’do’ ral-
la’innd bé’ebi’ yugu'té yodzo len tu xiyaga guié. La’
bucuitaté’é-bi’ Dios bi’ido’ queénu na’, en buchisé’-
bi’gani’zoa cazé Lé’,ro’é latajlo gana’rinnd bé’é.
6 Buzxunnajnu nigula na’, zéajnu lu lataj cd’aso, ga
ni’ chinupé’é Dios lataj queénu. Ulu'gahué’-nu ni’
idu ca chinnu gayud’ yu’ tsonnalalaj dza.

7 Gudodi gulaca 1€ ni, gucada’ gudil-la yehua’
yuba. Gubaz l&’ayi lo 1€’ Miguel, en yugu’ gubaz
1&’ayi da’gaquié’ 1€’ gula’dil-lalené’-ba’ béla zx0n
xitsini’ na’. Gula’dil-la béla zx0n na’, en yugu’
gubaz xihui’ dd’gaca 1éba’ 8 pero biti’ bila’deli’ lu
gudil-la na’. Que 1é ni na’ biti'r0 bidzoli xilatjagaca
yehua’ yubd. 9 Cani guca, gulard’'uné’-ba’ béla
zX0On xitsini’ na’ ni’'ilo. Ndacaba’ béla na’ zoaba’
dza ni'te, 1éba’ tu’ xihui’. Gulari’uné’ tu’ xihui’
y0dz0lio, dzagagaca le gubaz xihui’ na’ dd’gaca le.

10 N1’'ir6 biydnda’ tu chi’i ruf’i zidzaj didza’
yehua’ yubd, rnna: “Na’a chibidxin dza nulu’é
lahui yol-la’ ruséla nuné’ Dios, en yol-la’ hudca
queé’,enlerinna bé’é, enca’le rinnd bé’€ Cristo, tu’
chigulard'uné ni’ild nu na’ buzegui yugu’ bochi’
luzd’aru’ didza’. Réla, en té dza buzegui légaquié’
didza’lahué’ Dios queéru’. 11Yugu’ bochi’luzd’aru’
ni bulu’cul-1€’ nu na’, tu’ bulu’guné’ dxin xichoné’
Bonni’ na’ naqui€’ Bo’cu’ Zxila’do’ queé’ Dios, en tu’

bulu’guné’ dxin didza’ na’ guluné’ ba nali queé’.
Biti’ gulufi’i ladxi’gaquié’ y0l-la’ na’ban quégaquié’,
pero guléti€’. 12 Que 1é ni na’ gaca yol-la’ rudzeja
yehua’ yuba. jBuli'dzeja lib{’ili’, zoali’ ni’! Bica’
bayechi’ libi’ili’ zdali’ y6dz6lio, en lu nisado’, tw’
chibotaj tu’ xihui’, en bidxin ga zdali’! Riléde’e tu’
xihui’ na’ tu’ chiréquibe’e ia’ta chi’iso dé lataj que.”
13 Cate’ guquibe’eba’ béla zxon <xitsini’ na’
chigulard’uné’-ba’ luyu, nfir6 yojsda réguba’-
nu nigula na’ buzdanu bi’i bénni’do’ na’ queénu.
14 N{'ir6 Dios bé’é-nu nigula na’ chopa xiliba’ bisid’
ndcagaca ZzX0On para gaca sunu, en icuitanu ga na’
z0aba’ béla zx0n Xxitsini’ na’, en idxinnu xilatjanu
lu lataj cd’as6. Ni’ ulu'gahué’-nu idu tsonna iz
yu’ gatsaj. 15 Béla zx0On Xitsini’ na’ gubaba’ nisa
zile zaca’ cudzu’lonuy, le guca ca tu nisa yegu, en
gu'uniba’ gua’té nigula na’. 16 N{'ir6 luyu gucalen
nigula na’. Guyalaj luyu na’, en gif’'i nisa yegu na’
gubaba’ béla zx0n xitsini’ na’. 17 N{’ir6 béla zx6n
Xitsini’ na’ guléde’eba’-nu nigula na’, ate’ guyéajba’
yojtil-lalenba’ nupa naga’anagaca queénu di’a dza
queénu, nupa na’ tun ca rnna le gunna bé’é Dios,
en nazi’ lu né’eguequile nuné’ Jesucristo ba nali.

13
Chopaba’ boa’ sinia’

1 Guzuida’ lu yuzxi ra’ nisado, en bilé’eda’
ribenba’ rirtajba’ lu nisado’ tuba’boa’ sinia’ dxiagaca
gadxi icjaba’, en chi ltzuba’. Dxiagaca ltizuba’ chi
le néquini oro, ate’ ladhuigaca icjaba’ da’ tu la le

naca xihui’ le cabi rilé’e Dios dxi’a. 2 BOa’ sinia’
na’ bilé’eda’-ba’ rind’aba’ ca ndcaba’ tu bédxito’,

nacud’ ni’aba’ ca nacagaca ni’aba’ oso, ate’ rud’aba’
naca ca naca rud’aba’ bédxi guixi’. Béla zx0n
xitsini’ na’ budddiba’ lu na’aba’ boa’ sinia’ ni
yOl-la’ hudca queéba’, enca’ xiladtjaba’ ga rinna
bé’éba’, en yol-la’ unna bé’ zxén queéba’. 3 Dxia
hué’ tu icjaba’ boa’ sinia’ na’, le naca le guti
1éba’, pero buniti hué’ na’, ate’ bulu’bani yugu'té
bonachi y0dzolid, en yojdd’gaca boda’ sinia’ na’.
4 Gula'yéaj ladxi'gaquié’-ba’ béla zxon xitsini’ na’,
tu’ buddédiba’ yol-la” unna bé’ queéba’ lu nd’aba’
boa’ sinia’ na’. Gula’yéaj ladxi'gaquié’-ba’ boa’ sinia’
na’, en gulanné’ “;Nuzxi caz naca zx0n ca naca
zx0On boa’ sinia’ na’, en nuzxi caz sequi’ til-lalen
1éba™?”

5 Guta’ lu nd’'aba’ boa’ sinia’ na’ bé&'éba’ didza’
ba zx0n, en didza’ xihui’ le rinnéba’ queé’ Dios.
Idu ca chopa-un beo’ guta’ lu nd’aba’ yol-la’ unna
bé’. 6 Gusi loba’ rinnéba’ queé’ Dios, en rinné
xihui’ba’ que L& Dios, en que lataj 1d’ayi queé€’,
en quégaca nupa nacud’ yehua’ yuba. 7 Guta’ lu
nd’aba’ gudil-lalenba’ nupa néquiguequi quez queé’
Dios, en bucul-laba’ 1égaquié’. Guta’ ca’ lu nd’aba’
gunna bé’eba’ yugu'té bonachiizd’a, bonachi yugu'té
y0dz0, en boOnachi tui'l yagu'té didza’ yubolo, en
bonachi iduté yo6dz6li6. 8 Yugu'té bonachi nacud’
yodzoho gula’yéaj ladxi'gaca boa’ sinia’ na’, nupa
na’ biti’ nazuajgaca laguequi lu gulchl que yol-la’
na’ban, guichi na’ buzuajé’ Bonni’ na’ naquié’ Bo’cu’
Zxila’do’ queé’ Dios cate’ si’ guta’ yodzolio. Buzoa
cazé€ Dios gutié’” Bonni’ na’ ni'a quégaca bonachi
queé’.

9 Channd nu riyoni, ral-la’ uzé nagui. 19 Nupa
nucu’é Dios idzungaca, ral-la’ idzungaca, ate’ nupa

nucu’é Dios para nu guti léguequi len guié tuchrt’,
len guié tuchi’ ilatigaca. Que 1é ni na’, ral-la’
ila’boza zx6n ladxi’ nupa néquiguequi queé’ Dios, en
ta’yéajlé’ Lé’.

11 Gudodi na’ bilé’eda’-ba’ ia’tuba’ bda’ sinia’
gurenba’ biruajba’ lu yu. Dxiagaca chopa luzuba’ ca
naca luzuba’ b6é’cu’ zxila’, en rui’iba’ didza’ ca na’
ruf’iba’ didza’ béla zxon xitsini’na’. 12Dé lund’aba’
boa’ sinia’ ni yugu’té yol-la’ unna bé’ queéba’ boa’
sinia’ bidxinba’ zi’alo, cate’ dzdgaba’ 1éba’. Runba’
boa’ sinia’ buropi ni ga ta’yéaj ladxi'gaca yugu'té
bonachinacud’ yodzolio boa’ sinia’ zi’'alo na’, béa’ na’
buniti hué’ le guti 1éba’. 13 Boa’ buropi na’ runba’
ca’ le nadcagaca bé’ ga ridxinté runba’ ga ruhudxaj
gul’ le za’ luzxiba, en ruhudxaj luyu logaca yagu'té
bonachi. 14 Rizi’ yé’eba’ bonachi nacud’ y0dzoli6
len le nacagaca bé’ dé lu na’aba’ runba’ loba’ boa’
sinia’ zl'ald na’. Rinnd bé’eba’ bonachi nacud’
y0dz0lio iluné’ tu budo’ ca ndcaba’ boa’ sinia’ na’
gucaba’ hué’ que guié tuchi’, ate’ nabanba’. 15Dé
lu n&’aba’ runba’ ga soa iban budd’ na’ naca ca
ndcaba’ boa’ sinia’ z'ald na’, en gul’i didza’ budd¢’
ni, en gun ga nu guti yugu'té nupa biti’ ila’yéaj
ladxi'gaca le. 16 Benba’ ga gudd yugu'té bonachi
tu le naca bé’ dd’gaca 1éba’, nupa nacagaca ca’aso,
en nupa nacagaca lo, nupa ta’lé’e yol-la’ tsahui’, en
nupa ndacagaca yechi’, nupa biti’ nadd’ogaca, en
nupa nadd’ogaca. Budd’aba’ le lu nd’agaca ibéla
0 ra’ xigdgaca boOnachi na’. 17 Cuntu nu gaca bi
ga’u o bi guti’ channé cabi da’ nu na’ 1€ na’ naca
bé’, o channo cabi da’ nu na’ laba’ boa’ sinia’ na’,
0 le nabdbaba’ nud’aba’. 18 Na’a riquinnu’ yol-la’
réajni’i. Nu napa yo0l-la’ réajni’i ral-la’ ulabatéz tsca

le nabababa’ nua’aba’ boa’ sinia’ na’, le naca ca le
nababé’ tu bonni’, ate’ le nabababa’ na’ naca xopa
gayud’ yu’ tsOnnalalaj yu’ xopa.

14

Le tul-1é’ tu gayud’ yu’ tapa-un milé’ bonni’

1 Guddédi ni’ buyuda’, en bilé’eda’né” Bonni’ na’
naquié’ Bo’cu’ Zxila’do’ zuiné’ lu gui'ado’ nazii le
Sion. Nacud’lené’ Lé’ tu gayuad’ yu’ tapa-un milé’
bonni’, da’ ra’ xigdgaquié’ L& Bonni’ na’ naquié’
Bo’cu’ Zxila’do’, enca’ L&’ Xuzé’. 2N1'ir6 biyonda’ tu
le rigd’u b6 yehua’ yub4, le rinné zidzaj ca rinné
tu yegu zx0n, en ca rinné guzid'. Biyonda’ le riyén
cate’ta’guinnié’1€’e tule rul-la zé zidn du que. 3 Tul-
1€’ tu le rul-la cubi, nacu’é ca dédilo lahui lataj lo
ni’, enca’ ca dédilo lahui ga na’ nacud’ idapa nupa
na’ nabdangaca len yugu’ bonni’ gula na’. Cuntur6
nu gaca gul-la le rul-la ni, pero légacasé’ tu gayud’
yu’ tapa-un milé’ bonni’ ni, bonni’ na’ béa'ué’
Cristo 1égaquié’ladaj bonachi yodzo6lid. 4 Nacagaquié’
bonni’ ni idu ladxi’. Biti’ gula’cud’lené’ nigula, tu’
nacagaqui€’ idu bonni’ ra’bdn. Sojacalené’ Bonni’ na’
naquié’ Bo’cu’ Zxila’do’ gati'tés ga sa’yéajé’. Cristo
caz b0a’'ué’ 1égaquié’ ladjagaca bonachi, ate’ nacagaca
nupa bulu’dddi cuingaquié’ zi’alé queé’ Dios, enca’
queé’ BOnni’ na’ ndquié€’ Bo’cu’ Zxila’do’. 5 Catu caz
gula’zi’ yé’é, ate’ cuntu nu gaca bi inné quégaquié’
gana nacu’é ca dédilo lahui lataj lo ga ro’é Dios.

Didza’ rojud’gaquié’ tsonna gubdz ld’ayi

6 Ni'ir6 bilé’eda’ ia'tué’ gubdz ld’ayi, ridode’
lu bo’6s luzxiba, en roju’é didza’ dxi’a zOatica’sd
para guné’ liban que légaca nupa nacud’ y0dzolio,

bOnachiiduté luyu, yugu'té bonachiiza’a, en bonachi
tul’i yugu'té didza’ izd’a, en bonachi yugu'té yodzo.
7 Rw€é zidzaj didza’, rnné’: “jGuli’gddxi Dios, en
guli’cu’é yol-la’ ba tu’ chizéa uchi’a usoréé’ bonachi!
iGuli'tséaj ladxé’€ Dios, nuné’ luzxiba, en luyu, en
nisado’, en gapa ralaj nisa!”

8Ia’'tué’ gubdzld’ayi sdjndhué’ gubaz 1&’ayi ni, en
rnné’: “jChibudxi que yodz6 Babilonia! jChibudxi
que yddz0 zx6n na’! Cani guca que, tu’ gulun nupa
nacud’ ni’ ga gula’zi’ lu na’agaquié’ bonni’ yagu'té
y0dz0 iluné’ ca ndcagacale ta’zé ladxi’'gaquié’le rud’
do’.”

9 Ia’'tué’ gubaz ld’ayi sojndhué’ gubdz ld’ayi
buropini, en ru’é zidzaj didza’, rnné’: “jChannd nu
tseaj ladxi’-ba’ boa’ sinia’ na’, enca’ budd’ queéba’,
en guii lataj ta’ ra’ xigué o lu né’e le naca bé’ da’
1éba’, 10 guné’ Dios nu ni xiguia’ lu yo6l-1a’ rilé queé’!
jQui'l saca’ nu na’ lu guf’, en lu 1é na’ ruzégui'da’,
l6gaca gubdaz 1d’ayi, en lahué€’ Bonni’ na’ naquié’
Bo’cu’ Zxila’do’! 11 Cuéntica’sd dzon que gui’ ga ni’
qui’i saca’ nu na’. Réla, en te dza qui’i saca’, ate’
catu caz gata’ lataj ulu’zi’ ladxi’'gaca nupa ila’yéaj
ladxi’gaca-ba’ boa’ sinia’ na’, en budd’ queéba’. Biti’
ulu’zi’ ladxi’'gaca nupa iluf’i lataj ta’ laba’ 1éguequi.
12Que 1€ ni na’ nupa na’ néquiguequi queé’ Dios, en
tun carnnale gunnd bé’é, en ta’yéajlé’ Jesus, ral-1a’
ila’b0za zx0n ladxi’.”

13 Ni'ir6 biy6nda’ chii nu rufii didza’ yehua’
yub4, en ré neda’: “Buzuaj lu guichi 1€ ni: jBica’
bdgaca nupa ilatigaca na’a si lo, nupa na’ ta’yéajlé’
Xanru'!”

Dios B0’ Ld’ayl rnné: “jCa’ gaca! jUluzl’
ladxi’'gaquié€’ lu dxin guluné’, en ulu’zi’é xibé ca

sa’yéaj le guluné’l”

Tu’zi’é lerula’ luyu

14 N{’ir6 buyua’, en bilé’eda’ tu boaj luzxiba
chiguichido’os, ate’ lu bdaj na’ ro’é tu bonni’ naquié’
ca naquié’ Bonni’ Guljé’” Bonachi, ate’ dxia icjé’ tu
le néquini oro, ate’ zoné tu guié tuchi’ lu né’é.
15 Biruajé’ tué’ gubaz ld’ayi lu yudo’ r§’6 yehua’
yuba, ate’ bé’é zidzaj didza’, en gudxé’ Nuna’ ro’o
lu boaj na’, gunné’: “iBugln dxin guié tuchi’ quiu’,
en guchugu zxoa’ xtila, tu’ chibidxin dza nu uzi’ le!
iChinabidx do que le dé y6dzolio!”

16 N{’ir6 Nu na’ r&’6 lu bdaj na’ bugun dxin guié
tuchi’ iduté yodzolio, ate’ buzi’€ le ruld’ luyu.

17 NT'ir6 biruajé’ tu gubdz 1d’ayi lu yudo’ zoa
yehua’ yuba. Nu’é ca’ tu guié tuchi’. 18 Biruajé’
ia’taé’ gubaz ld’ayi ra’ bucugu ni’, dé lu né’é inna
bé’en€’ gufl’, ate’ bé’é zidzaj didza’, en bulidzé’
gubdz ld’ayi z’al6 na’ nu’é guié tuchi’, gunné’:
“jBugln dxin guié tuchi’ quiu’, en butubi tu'xoa
huéaj le ta’bia luba uva ré’gaca yodzolio, tu’ china
le ta’bia luba uval!”

19N1’ir6 gubdz 1d’ayi ni buguné’ dxin guié tuchi’
iduté yodzolio, en butubé’le ta’bialuba uvard’gaca
luy, ate’ yojchu’uné€’ le ta’hia luba uva na’ lu yeru
zX0n ga izi xisi. Yugu’ 1é ni rului’i ca guné’ Dios,
guné’ xiguia’ bonachi nacud’ yodzolio. 20 Bulu’libé’
le ta’bia luba uva na’ lu lerui zoa ni’ilo ra’ yodzo,
ate’ lu lerui na’ biruaj ron, en gurén ga bidxinté
rud’agacaba’ boa’, en gudodi ron na’ idu tsca gaca
sa’aru’ idu chinnu dza.

15

Yugu’ gubdz ld’ayi nud’gaquié’ gadxi yodzohué’

1 Bilé’eda’ ia’tu le ndcada’ b€’ yehua’ yuba, le
run ga nu rubani. Bilaruajé’ gadxi gubaz 1a’ayi,
nud’agaquié’ gadxi y0dzohué’ rojsétegaca, le uguné’
dxin Dios, udxi guné’ Xiguia’ bonachi y0dzolio.

2 Bilé’eda’ ca’ tu le naca ca tu nisado’ le répi
yOsa beni’ ca guidj jara le nutsi’i gui’. Nupa na’
bulu’xicja lu boa’ sinia’ na’, en lu budd’ queéba’,
en lu laba’, zuigaca lu 1é na’ naca ca tu nisado’, en
nud’agaqui€’le tul-la, yugu’le bé’é Dios quégaquié’.
3Tul-1€’le rul-la na’ bil-1&’ Moisés, bOnni’ huen dxin
queé’Dios. Nacatulerul-la queé’ Bonni’ na’ naquié€’
Bd’cu’ Zxila’do’. Ta'nné’:

iLi’, Xantu’ Dios, zxéntérd nacu’ Li’!
iZx6ntéro naca yugu'té le benu’,

le tun ga rubdnitu’!

iLi’ rinnd bé’enu’ yugu’ ydzo!

ildu dxi’ado’, en idu tsahui’ naca ca bi runu’!
4 ¢Nuzxi caz cabi gadxi Li’, Xantu’?
¢Nuzxi caz cabi cuu Li’ yol-la’ ba?
iTuzu’ Li’ nacu’ 1&’ayi!

illa’dxin bonachi ytugu’'té yodzo,

en ila’yéaj ladxi'guequi L1’

tu’ ta’lé’e naca tsahui’ yugu'té le runu’!

5 Gudodi guca 1€ ni, buyua’, en bilé’eda’ guyalaj
yudo’ yehua’ yuba ga ni’ dé lataj 1&’ayi que le
naca bé zdalené’ Dios bonachi queé’. 6 Bilaruajé’
gadxi gubdz 1&’ayi lu lataj 1d’ayi na’, nud’agaquié’
gadxi yodz0hué’ na’. Ndacugaquié’ lari’ nazdca'da’
le répi yosa beni’, en nuga’gaca luchu’ugaquié’ le
néquiguequini oro. 7 NI'ir6 tu nu nutsa’ ladaj idapa

nupa na’ nabangaca, bé& que queégaquié’ gadxi
gubdz ld’ayl na’ gadxi zxiga’do’ néquiguequini oro,
en yudzugaca le rulufi’i yol-la’ rilé queé’ Dios, Bonni’
zoa caz€. 8 Lu lataj 1&’ayi na’ bidzd’a dzon, tu’
zoa ni’ yol-la’ benf’, en yol-la’ hudca zx6n queé’
Dios. Cuntu nu sequi’ tsaza lu lataj la’ayi na’ cate’
gatsjard gadxi yodzOhué’ na’ nud’agaquié’ gadxi
gubdazld’ayina’.

16

Yugu' zxiga’do’ yudzugaca le rului’i yol-la’ rilé
queé’ Dios

I NI'ir6 biyonda’ chi’i nu ruf’i zidzaj didza’ lataj
l&’ayi na’, en ré gadxi gubaz ld’ayi na’, rnna:
“iGuli'tséaj!  jGuli'tsOjlalaj gadxi zxiga’do’ na’ lu
y0dz0lio, le yudzugaca 1€ na’ rului’i yol-la’ rilé queé’
Dios!”

2 Guyijé’ gubdz 1&’ayi zi’alo, en yojlaljé’ le yudzu
zXiga’do’ na’ zOné€’ lu yo0dzolio. Lé na’ yudzu
zxiga’do’ na’ ben ga gutsaj yudzu’ ya’a le rilada’
iduté le naca caz nupa na’ da’ léguequi le naca
b€ da’gaca boa’ sinia’ na’, enca’ nupa na’ ta’yéaj
ladxi’gaca budd’ queéba’.

3NT{'ir6 guyijé’ gubdz 1&’ayi buropi, en ydjlaljé’ le
yudzu zxiga’do’ na’ z6n€’ lu nisado’, ate’ nisa na’
bbddaca ron ca naca ron queé’ tu bonni’ nati, ate’
gulati yugu’té nupa nabangacanacud’lunisado’'na’.

4 Guyijé’ gubdz 1&’ayi bunni, en yojlaljé’ le yudzu
zXiga’do’na’ zon€’ gapa dé yegu, en gapa ralaj nisa,
ate’ gapa dé nisa na’ bulu’hu6dca rén. 5 Ni'iré
biydnda’ ru’é didza’ gubdz l&’ayi na’ dé lu né’é
rinnd bé’ené’ nisa na’, rnné’: “jXantu’ Dios L& ayi!

jZoa cazu’, en guzoda cazu’! {Tsahui’ nacu’ tu’
richugu’ cani quégaca bonachi ¢ tu” bulu’laljé’ ron
quégaca nupa néquiguequi quez quiu’, en quégaca
nupa guluf’i didza’ ulaz quiu’! jNa’a, Li’ runu’ ga
ilé’ajé’ ron, tu’ cani ral-la’ gaca quégaquié’!”

7N1'ir6 biyénda’ rui’i didza’ tu nu zoa ra’ bucugu
yehua’ yubani’, rnna: “jCa’ gaca, Xantu’ Dios, napa
cazu’ yol-la’ unna bé’! jiduté li, en tsahui’ naca ca
richugu’ quégaca bonachi!”

8 Guyijé’ gubdz ld’ayi budapi na’, en yojlaljé’ le
yudzu zxiga’do’ na’ zon€’ lu gubidza, ate’ gubidza
na’, bé&’é Dios le lataj uzégui'da’ bonachi len guf’
que. 9 Gula’yégui'da’ yugu'té bonachi tu ruzégui’da’
gubidza, pero biti’ bulu’bi’i ladxi'gaca, en biti’
gula’gd’u Dios yol-la’ ba. Gulanné zi'i queé’ Dios,
Bonni’ dé luné’é inna bé’ené’ yugu’ 1é ni tu’saca’ zi’
bonachi.

10 Guyijé’ gubdz l&’ayi guyu’ na’, en yojlaljée’
le yudzu zxiga’do’ z0né€’ lu xilataj boa’ sinia’ ga
na’ rinnd bé’éba’, ate’ gurd’é chul-la gapa rinna
bééba’. NI'iro, tu’ gula’gul’i gula’zaca’ bonachi,
gulaguya’a ludxi'guequi, 11 pero biti’ buluwbfi
ladxi’gaca para cabir0 ilungaca le rud’ do’ tuné’.
Gula’nné zi'i queé’ Dios zoé’yehua’yuba tu’ ta’gui’i
ta’zaca’, en tu’ dxiagaca yudzu’ ya’a na’.

12 Guyijé’ gubdz 1&’ayi buzxopi na’, en yojlaljé’
le yudzu zxiga’do’ na’ z6né’ lu yegu zx6n nazi’i le
Eufrates, ate’ gubidxi nisa yegu na’ para ibd’anoza
ga ila’dodi nupa ta'nna bé’, nupa ila’ruaj zaca’ ga
rilén gubidza.

13 N1’ir6 bilé’eda’ béla zx06n xitsini’ na’, en boa’
sinia’ na’, en bonni’ ru’é didza’ uldz quégacaba’.
Bila’ruaj tsonna b6’ xihui’ tun ditaj bonachi lu

rud’agaca nupa na'. Nald’gaca ca nald’gacaba’
buludzu. 14 Ndcagaca yonna bd’ ni bé’ que tw
xihui’, bd’ na’ tun le nacagaca bé’le ilun ga ulu’bani
bOnachi. Y06jaca b0’ xihui’ na’ idu y6dz0lid, en
yOjtubigaca nupa tanna bé’, para tsdjaqui€’ lu
gudil-la na’ gaca lu dza zx0n queé’ Dios, Bonni’
napa cazé’ yol-la’ unnad bé’. 15 Cani rnné’ Dios:
“iBuli’yutsoca’! Guida’tsalido’os caridxiné’ tubonni’
gubdan. Bica’ ba nu zoa ban ladxi’, en run chi’i
le nacu nu na’, en runtica’s0 dxi’a, para cabi gun
bayudxi ta xiguidisd, en para cabi utul’i nu na’
lahui’ 1l6gaca bonachi.” 16 Yugu’ b6’ xihui’ na’
bulu’tubi yugu’ bonni’ ta'nna bé’é, ate’ bulu’dubé’
tu lataj nazi’i le lu didza’ hebreo: Armagedon.

17 Guyijé’ gubdz 1&’ayi igadxi na’, en yojlaljé’ le
yudzu zxiga’do’ na’ zon€’ lu bd’0s, ate’ bé’ zidzaj
didza’ tu nu zoa lu lataj 1&’ayi zoa yehua’ yuba ga
dé lataj lona’, rnna: “Chinaca.”

I8 Ni'ir6 guyépi yosa, en guré’oda’ bo, en gunné
guziw’. Gudddida’ budo’ zxu’, le gudédida’ro ca
gudddi tsanni ni nacud’ bonachi y6dzolid. 19 Biruaj
tsonna c¢’0l0 yodz0 zxon na’, ate’ gula’guinnaj
y0dz0 nacud’ y0dzolid. YOjnené’ Dios le naca xihut’
guliin bonachi yodz6 zxon na’ nazi’i le Babilonia,
ate’ lu yol-la’ rilé queé’ bené’ xiguia’ nupa nacud’
ni’. 20 Bila’gachi’ yugu’ luyu bidxi dz6’6 lu nisado’,
ate’ biti'rd gula’la’ yugu’ gui’ado’. 21 Boxaj ca’ guidj
bogui’ yola sunna, le za’ luzxiba, en yojsOa icjagaca
bonachi, ate’ nal-li’ tu tu guidj bogui’ na’ ca tu gayud’
guié, ate’ yugu’té bonachi gula’nné xihui’ queé’ Dios
tu’ nozi guidj bogui’ na’ tu’ bulu’saca’da’ zi'iléguequi.



Apocalipsis 17:1 XXXIX Apocalipsis 17:7

17

Dios richuguié’ queénu nigula uda dzaga

INT'ir6 bidxiné’ tué’ gubazla’ayi gazoa’, nababé’
gadxigubdzld’ayina’ gula’zoné’ gadxizxiga'do’ na’
néquiguequini oro. Bélené’ neda’ didza’, gunné’:
“Guda ni, ate’ uluf’ida’ 1i’ ca guné’ Dios, guné’-nu
Xiguia’ nigula uda dzaga na’, r&’6nu lu nisado’ zian.
2 Gula’cua’len lénu nupa tannd bé’ luyu yodzolio,
en gulun le rud’ do’, ate’ gula’zudxi nupa nacud’
y0dz06lio ni, tu’ gulunlen 1énu le biti’ naca dxi’a.”

3 Dios B0’ Ld’ayi guzdalené’ neda’, ate’ gubaz
l&’ayi na’ guchéé neda’ tu lu lataj ca’aso, ate’
bilé¢’eda’-nu tu nigula ni’ dxianu cudzuba’ tuba’
boa’ sinia’, nacaba’ xind gui'ido’os. Dxiagaca gadxi
icjaba’, en chi luzuba’, en da’gaca ca’ 1éba’ le tanné
xihui’ queé’ Dios. 4 Nigula na’ dxianu léba’ ndcunu
lari’ xind chul-la, en lari’ xina gui’ido’os. Nazi’i
biquitaj queénu le néquiguequini oro, en yugu’
guidj nazaca’, en yugu’ bugd. Lu nd’anu rd’o tu
zXiga’do’ néquini oro, en yudzu le nécagaca xihut’,
en le rud’ d6’ runnu. 5 Ra’ xigdnu dd’gaca ca lénu,
le tu’luf’i tu le nagachi’, en ta’nnd cani: “Yodzo6 Ba-
bilonia Le Naca Lo”, en “Xind’agacanu Nigula Uda
Dzaga”, en “Xind’agaca Le Xihui’ Dz§’0 Y0dz0li6.”
6 Guquibe’eda’ nazudxinu nigula na’ tu’ bennu ga
gulaj ron quégaca nupa néquiguequi queé’ Dios, en
quégaca nupa na’ zoa nu béti 1éguequi tu’ guluin ba
nali queé’ Jesus. Cate’ bilé’eda’-nu, bubanide’eda’.
7Gudxé gubdazld’ayi na’ neda’, gunné’: “;Bizx que
rubdaninu’? Uzéajni’ida’ li’ 1é na’ nagachi’, le ruluf’i
canacanigulani, enca’ le rului’i ca naca boa’ sinia’
na’ dxianu-ba’, bda’ na’ dxiagaca gadxi icjaba’, en chi

ldzuba’. 8 Bba’ sinia’ na’ bilé’enu’ guzdaba’ zi’alo,
pero biti’ zoaba’ na’a. Boa’ ni chizda iruajba’ lataj
chul-la, ate’ tséajba’ ga nitiba’ tsaz. Ulu’banide’e
nupanacud’luyu cabinazuajgacalaguequilu guichi
que yol-la’ na’ban, le buzuajé’ Dios dza ni'te quez
cate’ si’ gata’ yodzolio. Cate’ ila’lé’eni b0a’ sinia’ na’
guzdaba’ z’atélo, pero biti’ zdaba’ na’a, ulu’bani tuw’
nubanba’.

9’Léninacatuleuzéajni'inu gaca tséajni’i: Gadxi
icjaba’ na’ tu’lui’i gadxi gu’ado’ gapa ré’0nu nigula
na’. 10 Lésca’ cani gadxi icjaba’ na’ tu’luf’i gadxeé’
bonni’ tannd bé’€. Gayu’é bonni’ ni chigudddi
quégaqui€’. Tué’ boOnni’ ni rinna bé’é na’a, ate’
ia’taé’ biti’ ridxininé€’, pero cate’ guidé’, inna bé’é
tu chi’'ido’os6. 11 Boa’ sinia’ na’ guzdaba’, pero biti’
zOaba’ na’a, rului’i tu bOnni’ izxunu’, inna bé’é.
Nuné’ ts0zxdn bonni’ gadxi na’, ate’ todi ni niti€’
tsaz.

12°Chi luzuba’ na’ bilé’enu’ tuluf’i chi€’ bonni’
ilannd bé’é. Biti’ ta’z{'ininé’ yol-la’ unnd bé’, pero
ila’zi’é yol-la> unnd bé’ tu chi’'ido’oso, en ilanna
bé’é tsozxOn len boa’ sinia’ na’. 13 Chié’ bonni’ ni,
1ébisd ndcagaquié€’, ate’ ulu’dodé’ yol-la> unna bé’
quégaqui€’, enlenazi’lund’agaquié€’lund’aba’ boa’
sinia’ na’. 14 Ila’dil-lalené” Bonni’ na’ ndquié’ Bo’cu’
Zxila’do’, pero Lé ucul-1€&’ légaqui€’, tu’ naqui€’
Xangaca yugu'té nupa ndcagaca Xan, en naquié’
Bonni’ rinnd bé’ené’ yugu'té nupa ta’nna bé’. Nupa
nacud’len L&', bulidzé Dios léguequi, en gurdé’
léguequi, ate’ tsaz da’'gaca Le’.”

15 Gubdz 1&’ayi na’ gudxé ca’ neda’, gunné’
“Yugu’ nisado’ na’ bilé’enu’ gapa ni’ ré’onu nigula
uda dzaga na’, tului’i bonachi yugu’ yodz0, en



Apocalipsis 17:16 xli Apocalipsis 18:3

yugu’ boOnachi iz&’a, en b0Onachi tul’'i yugu’ didza’
yubolo, en bonachi yugu’ luyd. 16 Chi ltzuba’
boa’ sinia’ na’ bilé’enu’, en tu’lui’i chié” bonni’,
biti’ ila’lé’ené’-nu nigula uda dzaga na’ dxi’a,
ate’ ulu’cd’ané’-nu ca’aso, en xiguidiso. Ilahué’
xipélanu, en ulu'zégui’é-nulen gui’. 17 Dios uchizié’
icja ladxi’do’gaquié’ chié’” bonni’ na’ le gun ga
iluné’ ca ré’éni quéziné’ L&', ate’ ildcagaquié’ tuz, en
ulu’dddé’ yol-la’ unnd bé’ quégaquié’ lu nd’aba’ boa’
sinia’ na’ para gaca ca rnna xtidzé’é. 18 Nigula na’
bilé’enu’-nu ruluf’i y6dz0 zx6n na’ rinna be’e nupa
tanna bé’ yodzolio ni.”

18

Riguinnaj y6dz0 Babilonia
1 Gudodi na’ bilé’eda’-né’ ia’tué€’ gubdz 1&’ayi

ruhu6tjé’ riruajé’ yehua’ yuba, en dé lu né’é yol-

la’ unnd bé zxon, ate’ guyépi yosa beni’ luyu ni'a

que yol-la’ beni’ queé’ gubdazld’ayina’. 2B€’€ zidzaj

didza’ gubazld’ayi na’, gunné’

iChibiguinnaj! jChibiguinnaj Babilonia, y0dz6 zx6n
na’!

iChibddaca xilataj tu’ xihui’, en xilatjagaca b6’ xihut’
tun ditaj bOnachi!

iYugu’ biguinni xitsinf’, en yugu’ biguinni xihul’
tu'zOaba’ xilatajgacaba’ ni’!

3Cani guca que y6dz6 na’ ni’a que le gulin bonachi
nacua’ ni’.

Guluné’ ga gulin bonachi yugu'té yodzo ca ndcagaca
le ta’zéso ladxi’le rua’ do’.

Nupa ta'nnd bé’ luyu yodzolio gulunlen 1égaquié’ le
rud’ do’,

ate’ guta’ yol-la’ tsahui’ quégaquié’ bonni’ to’o tuti’
nacu’é yodzolid

tu’ guyanda’ yugu’ le nazaca’ gula’zé ladxi’ bonachi
ni'.

4 N1'ir6 biyonda’ ruf’i didza’ ia’td nu zoa yehua’

yub4, rnna:

Guli'ruaj lu yodzo na’, libf’ili’ néquili’ quia’

para cabi gunli’ dul-la’ tsozx0n len légaquié’,

en para cabi qui’i saca’li’ le gaca quégaquié’.

5Naydnda’ dul-la’ nabdga’gaqui€’,

en chinayasa nadxin caz luzxiba,

pero Dios rojnené’ le rud’ do’ nungaquié’.

6 Buli’bi’i quégaquié’ ca na’ guluné’ queéli’.

Buli’b’'i quégaquié’ chopa ¢’ tsca le guluné’.

Buli’bi'i quégaquié’ chopa cd’ tsca le naca xihul’
guluné’ queéli’.

7Guli’gun gaila’gui’iila’zdqui€’, enila’bddxi yéché’e

tsca guca yoOl-la’ ba, en yol-la® zx6n gulul’i
cuingaquié’.

Ta’z&’ ladxi’gaqui€’, tanné’:

R&’6tu’ ni, rinnd bé’étu’.

Biti’ nacatu’ uzébi, en catu caz codxi yéchi'tu’.

8 Que 1€ ni na’, tu dzaso ila’dxin quégaqui€’ le
ila’gui’iila’zaquié’,

yol-la’ guti, en yol-la’ ribodxi yechi’, en yol-la’ ridun.

[1éguié’ lu guf’, tu’ napa cazé’ yol-la’ huaca zx0n
Xanru’ Dios.

Lé cazé’ usiudxé quégaquié’.

9NIi'ir6 gunné’: “Ila’bodxi nupa tannd bé’ luyu

y0dzolio, en gulun le rud’ do’ ts0zxdén len 1égaqui€’,

en bulu’zl’ xibé le nequi quégaquié€’. Ila’bddxé’, en

ila’bodxi yéché’é cate’ ila’lé’ené’ dzon que yodzo

zx0n na’ régui. 10Zi’'tu’ zi’tu’so ila’cu’é tu’ iladxiné’

ca gaca Xiguia’ le gaca que y0dz0 na’, ate’ ilanné’:
iBica’ bayechi’ Babilonia, y6dz6 zx0n ni, le gucada’
lo! jTu dzaso guca xiguia’ que!”

I N{'ir6 gunné’: “Ila’bodxé’ ca’ bonni’ to’o tuti’
nacu’é yodzolio, en ila’bodxi yéché’é€ ni’a que yodzo
na’ tu’ cabir6 soa nu ga'u bi iluti’é ni’.” 12 Clintur6
nugauni’

Le néquiguequini oro, en plata,

en yugu’ guidj zaca’, en yugu’ buga,

en yugu’ lari’ nazaca’da’, en lari’ xind chul-la,

en lari’ dxi’ado’, en lari’ xXina gui'ido’os,

en yugu’ yaga rila’ zxixi,

enle néquiguequini dxita nazaca'da’,

enle HEqulguequml yaga nazaca'da’,

enle nequlguequml gule cobre,

en le néquiguequini guié,

en le néquiguequini guidj jara.
13 Cuntur6 nu gau ni’;

Canel, en yugu'’ le rild’ zxixi, en yalaj,

en le rild’ zxixi que mirra, en que yoj olibano,

en xisi uva ndl-la, en le naca za,

en yidzja dxi’ado’, en zxoa’ xtila,

en yugu’ burrodo’, en yugu’ bo’cu’ zxila’,

en yugu’ boa’, en yugu’ carreta,

en yugu’ bonni’ huen dxin, en ia’bal-la bonachi.
14Nupa na’ to’o tuti’ ilé 1égaquié’, ilanna:

Naduagaca le guzé ladxi’li’.

Chigudddi quégaca yol-la’ tsahut’,

en le nacagaca lachi queéli’,

ate’ biti'rd idzoélili’ 1éguequi.

15 N1’'ir6 gunné’: “Ila’bodxé” bonni’ to’o tuti’ na’,
tu’ guta’ quégaquié’ yol-la’ tsahui’ tu’ guluti’é lu

y0dz0 na’, ate’ ila’cu’é zi'tu’ z'tu’'sd tu’ iladxiné’
ca gaca xiguia’ le gaca que yoddzo na’, en ila’b0dxi
yéché’é.” 16 Jla'nné”:
iBica’ bayechi’ yddz0 ni guca zxon!
Guca ca tu nigula ndcunu lari’ nazaca’'da’,
en lari’ xina chul-la, en lari’ xinda gui’ido’os,
en nazi’i biquitaj queénu le néquiguequini oro
en le néquiguequini guidj zaca’, en yugu’ buga.
17Tu dzaso guniti yol-la’ tsahui’ que yddzo ni.
N{’ir0 gunné’: “Yugu'té bonni’ Xan barco, en
nupa nacud’ lé’egaca barco na’, en nupa tu'sa’
yugu’ barco na’, en nupa tun dxin lu nisado,
ila’cwé zi'tu’ z'tu’s6.” 18 Cate’ ila’lé’ené’ dzon que
y0dz0 na’ régui, ila’bodxé’, en ilanné: “;Bizxilo
y0dz0 guca zx0n ca naca y0dz0 ni?”
IINT{'iré gunné’:
Ulu’'dxié’ béchto icjagaquié’.
[la’b6dxé’, en ila’bodxi yeché’é, ila'nné’.
iBica’ bayechi’ yddz0 ni guca zxon!
Y0l-la’ tsahui’ que y6dz6 ni ben ga guta’ yo0l-la’
tsahut’
quégaca yugu’'té nupa ndcagaca xan barco lu nisado’.
Tu dzaso guniti yodzo ni.
20 Buli’dzeja ca gaca que y6dzo ni, libf’ili’ zdali’
yehua’ yuba,
enca’ lib{’ili’ néquili’ queé’ Dios,
lib1'ili’, bOnni’ gubaz queé’,
en libl'ili’, bonni’ rutl’ili’ didza’ ulaz queé’.
Buli'dzeja, tu’ chiguchuguié’ Dios que y0dz0 ni
ni’a que bi gulun queéli’ nupa nacud’ lu y6dzo ni.
21 NT'ir6 tué’ gubdz 1&’ayi nal-la buchisé’ tu guidj
zx0n le naca ca tu guichi riyétu, ate’ gura'uné’ le lu
nisado’, gunné’:

La’ caniso gaca que yddz0 Babilonia,

tu’ iguinnaj yodz6 na’ guca lo,

ate’ biti'rd nu udzoli le.

22 Biti'r0 nu yoni lu yddz6 na’ nupa ta’guinni lé’e le
rul-la,

en caléga nupa tu’codxi gui

en caléga nupa tu’codxi luzuba’ boa’” bédxi.

Biti'r® udzoli bonni’ huen dxin ni’,

en biti’r6 yoni bo rigd’u le rutu ni’.

23 Biti'r6 uzeni’ nita gui’ lu yédzo na’,

en biti’ yOni chi’é bonni’ rutsaga né€’é ni’,

en caléga chi’ibi’ bi’i nigula rutsaga n&’abi’.

Cani gaca sal-1a’ nacali’ lo, lib{’ili’ rd’uli’, en ruti’li’
lu y0dz0 ni,

en guzxi’ yé’eli’ bonachi iduté yodzolio len yol-la’
gudza’ queéli’.

24 Lu y0dz6 ni gulaj xichéngaquié” bonni’ gulu’é
didza’ ulaz queé’ Dios,

en xichéngaca nupa néquiguequi queé’ Dios,

enca’ xichéngaca yugu'té bonachi yodzolio,

tu’ bétigaca nupa nacud’ yodzo niléguequi.

1Guddodi 1€ ni biyonda’ tui’i zidzaj didza’ bonachi

zidn nacud’ yehua’ yuba, ta'nna:

iYOl-la’ ba Dios! jY0l-la’ rus6la runé’,

ate’ yol-la’ zxon, en yol-la> unna bé napé’ Dios
queéru’!

2 {Naca iduté li, en tsahui’ ca rusiudxé’!

iGuchugui€’ que yoddz0 na’ naca ca tu nigula uda
dzaga,

en quégaca bonachi lu yodzo na’ ila’niti tsaz!



Apocalipsis 19:3 xlvi Apocalipsis 19:8

iGulun ditaj bonachi y0dzolié tu’ nozi le rud’ do’
guluné’!

iDios buzi’ 1€bé’ 1égaquié’

tu’ gulutié€’ yugu’ huen dxin queé’!

3 Leyubo6lo gulanné:  “yol-la® ba Dios!
iCuéntica’sd dzOn ga régui yodz0 na’l”

4]dapa uru’é bonni’ gula ni’ bulu’tsaga 16gaquié’
lu yu tsozx6én len idapa nupa ni’ nabangaca, en
ta’yéaj ladxi’'gaquié’ Dios, Bonni’ r0’é lataj lo queé’.
Gula'nné’: “jCa’ gaca! jy0l-la’ ba Dios!”

5N1'ir6 biyonda’ rui’i didza’ tu nu zoa latajlo na’,
rnna:
iGuli’cu’é Dios queéru’ yol-la’ ba
yugu’téli’ runli’ xichiné’, lib1’ili’ na’ radxili’ L&’,
nacali’ bOnachi cd’aso, en bonachi lo!

Lani que yol-la’ rutsaga na’ queé’ Bonni’ ndquié’
Bo’cu’ Zxila'do’

6 BiyOnda’ ca’ nu ruf’i zidzaj didza’, le biyén ca
riyén cate’ tul’i didza’ bonachi zidn, en biyén ca’ ca
riy6én ga ridodi tu yegu zx0n, o ca riyén cate’ rinné
guziu’, ate’ rnna:
iYOl-la’ ba Dios tu’ risi lahué’ rinna bé’é!
iNapa cazé’ yol-la” huacal
7iRal-la’ udzeja ladxi'ru’, en uzi’iru’ xibé’,
en cu’uru’-né’ yol-la’ ba
tu’ chibidxin dza lani que yol-la’ rutsaga na’
queé’ Bonni’ na’ naquié’ Bo’cu’ Zxila’do’!
iSi’ lu né’é Cristo nupa néquiguequi queé’!
iChinabad’a queébi’ bi’i utsaga nd’alenbi’ Lé’!
iNacabi’ le rulul’i nupa na’ néquiguequi queé’!

8 {Dios ru’é-bi’ lataj gacubi’ lari’ nazdca’da’
le naca idu, en répi yosa beni’!

Lari’ nazadca’da’ na’ ruluii le naca tsahul’
nungaca nupa néquiguequi queé’ Dios.

9 NI'ir0 gubdaz ld’ayi na’ gudxé neda’, gunné’:
“Buzuaj lu guichi didza’ ni: jBica’ bdgaca nupa na’
nulidzé’ Dios 1égaqui€’ para ila’cu’é lani que yol-la’
rutsaga na’ queé’ Bonni’ ndqui€’ B6’cu’ Zxila’do’!”

Gudx€’ ca’ neda’: “jYugu didza’ iduté li ni ru’é
didza’ Dios caz!”

10 Buzo6a zxiba’ xini’é gubaz 1d’ayi na’ para tseaj
ladxa’a 1€’, pero gudxé’ neda: “Biti’ gunu’ cani!
Neda’ ca’ naca’ huen dxin queé’ Dios ca nacu’ Ii’,
en ca nacagaquié’ bochi’ luzé’o nazi’ lu nd’agaquié’
le naca iduté li ca naca queé’ Jesus. jGuyéaj ladxé’é
Dios!”

Nupa tuf’i didza’ ulaz que€’ Dios, tui’i didza’ le
naca iduteé li ca naca queé’ Jesus.

Bonni’ dxié’-ba’ boa’ chiguichi

11 NT'ir6 bilé’eda’ nayalaj luzxiba, ate’ bului’i
loba’ tuba’ boa’ chiguichi, ate’ 1€’ Bonni’ dxié’-ba’,
Nu Run Ca Rnna, enca’ Nu Rui’i Didza’ Le Nacaté.
Cani 1€’ tu’ ruchi’a rusor6é’ ca naca le naca iduté
li, enca’ cani tsejé’ gudil-la. 12 Répi yosa beni’ guidj
lahué’, le ndcagaca ca gui, en dxiagaca icjé’ zidn
le néquiguequini oro. Nazuaj lahué’ tu le 1€, le
cuntu nu nozi, pero tuzé’ L& néziné’. 13 Nacué’ tu
lari’ né’aj ron, en 18’ ca’ “Nu Naca Xtidzé’é Dios.”
14RHjnOgaquié’ L€ ni'a n€’é guizxi yu nacu’é yehua’
yuba, dxiagaquié’-ba’ boa’ chiguichi, en nacugaquié’
lari’ nazaca’da’, le naca chiguichido’os, en biti’ naca
bdsaj. 15 Rirtaj ru’é le naca ca tu guié tuchy’
le guniné’ zi’ bonachi yugu’ y6dz6. Inna bé’ené’
légaqui€’ len tu xiyaga guié, en guné’ légaquié’
Xiguia’, le gaca quégaquié’ ca raca que le ribia luba

uva, zoa nu rulibi léguequi, tu’ riléde’ené’ Dios,
Bonni’ napa cazé’ yol-la» unnd bé. 16 Nazuaj lu
lari’ nacué’, enca’ lu xigatsjé’ ca 1&’, “Bonni’ Rinna
Bé’ené” Nupa Tanna Bé”, enca’ “Bonni’ Naqui€’
Xangaca Nupa Nacagaca Xan.”

17 N{’ir6 bilé’eda’-né’ tué’ gubdz 1&’ayi zuin€’ lu
gubidza, ate’ bé’é zidzaj didza’, en gudxé’-ba’ boa’
ta’daba’ luzxiba, rnné€’: “jGuli’da, buli’dubi ga ni
gaguli’ lani zx6n queé’ Dios! 18 Gaguli’ xipéla’gaca
nupa tanna bé’, en xipéla’gaca nupa ta'nna be’e
bonni’ rojaquié’ gudil-la, en xipéla’gaca nupa nal-
lagaca, en xipéla’'gacaba’ boa’, en xipéla’'gaca nupa
ta’bia légacaba’, en xipéla’gaca yugu'té boOnachi,
nupa biti’ nadd’ogaca, en nupa nadd’ogaca, nupa
ndcagaca ca’aso, en nupa nacagacalo.”

19 N1’'ir6 bilé’eda’-ba’ boa’ sinia’ na’, enca’ yugu’
bonni’ tanna be’é yodzolio, en bonni rojaquié’
gudil-la guizxi yu quégaquié’, nudubigaquié” para
ilunlen€’ gudil-la Bonni’ dxié’-ba’ boda’ chiguichi,
dzagagaca L& ni’a né’€ guizxi yu. 20 Bidzunba’
boa’ sinia’ na’, enca’ bonni’ na’ bé’é didza’ ulaz
queéba’, bonni’ na’ bené’ yugu’ le nacada’ bé’ loba’,
en guzxi’ yé’ené nupa ni’ gului’i lataj nu uzuiaj
lahuiguequilé na’nacabé’da’gacaléba’, en gula’yéaj
ladxi’'gaca budd’ queéba’. Boa sinia’ na’, enca’
bonni’ na’ bé’é didza’ ulaz queéba’, gulari’uné’
léguequi nabangacas0 ca’ garo’o gul’ zx0n le réguilen
1é na’ ruzégui'da’. 21 BOnni’ na’ dxié-ba’ boa’
chiguich bétié’ yagu’té nupa na’ guda’gaca léguequi
len guié tuchi’ na’ riruaj ru’é, ate’ bulu’hudljaba’
yugu'téba’ b0a’ na’ ta’daba’ luzxiba, tu’ guldguba’
Xipéla’'guequi.

20

Chi gayud’ iz

1Guddodi 1€ ni bilé’eda’ ruhudtjé’ tu gubaz 18’ayi,
z€'é yehua’ yuba, en zo6né’ zxi'ini guié que lataj
chul-la, ate’ nu’é tu du guié yodx. 2 GuzxoOné-
ba’ béla zx0n xitsini’ na’, nacaba’ béla guzdaba’ dza
ni'te, béla na’ 1éba’ Tu’ Xihui’, enca’ Satanas, ate’
bégué’é-ba’, en bucd’ané’-ba’ cani chi gayud’ iz.
3Y6jcht’'uné’-ba’ lataj chul-la, en busayjé’ lataj na’,
ate’ budé’é tu le riguela’ le rusayaj lataj na’ para
cabir0 si’ yé’eba’ bonachi yugu’ yodz0 ga izd’aro chi
gayuad’ iz na’, ate’ todi ni’ ral-la’ yédxiba’ tu chi’ido’.

4 N'ir¢ bilé’eda’ yugu’ lataj gapa ta’bd’ nupa
ta'nna bé’, ate’ nupa bila’deli’ ulu’chi’a ulu’sord
le raca ta’b®’ yugu’ lataj na’. Bilé’eda’ ca’ yuguw’
b6’ gulaca caz bonachi bulu'rix€’ yénguequi yugu’
bonni’ biti’ ndcagaquié’ tsahui’ tu’ gulin ba nali
queé’ Jesus, en tu’ gulun liban que xtidz€’€ Dios.
Yugu’ bonachi ni biti’ gula’yéaj ladxi’gaca boa’ sinia’
na’, en budd’ queéba’, en biti’ gului’i lataj nu uzuaj
ra’ xigdguequi, o luné’eguequilé na’nacabé nuda’
l1éba’. Bulu’bdn nupa nilu yol-la’ guti, ate’ gula'nna
bé’len Cristo chi gayud’ iz, > pero ia’zica’r0 bonachi
natigaca biti’ bulu’béan. Cate’ iz&’aro chi gayud’ iz
na’ uluw’ban. Yol-la’ rubanlu yol-la’ guti guca ninaca
le raca zi’alé. 6 jBica’ ba, en bica’1d’ayi nupa ta’deli’
yOl-la’ ruban na’ raca zi’ald! Y6l-la’ guti le raca
burdpild biti’ bi gaca gun quéguequi, pero ilacagaca
bixuz queé’ Dios, enca’ queé’ Cristo, ate’ ilanna
bé’len L€’ chi gayud’ iz na’!

7 Cate’ izd’a chi gayud’ iz na’, ulu’sané’” Satands
ga na’ nadzun. & Uruaj Satands, en tsojzxi’ ye'e

bonachi yugu’ yddz0 nacud’ idapa la’a yodzolid. St’
ye’e ca’ bonachi yodz0 Gog, en yodzo Magog, ate’
utubi léguequi lu gudil-la. Tsca nacagaca nupa
ni, ndcagaca ca naca yuzxi rg’o tu ra’ yegu zxon.
9 Guizxi yuso gula’dodé’ iduté luyuy, ate’ gula’cu’é
1€’ajlo lataj ga na’ nacud’ bonachi néquiguequi queé’
Cristo, le naca y6dz0 na’ nadxi'iné’ Dios. NI'ird
bené’ Dios ga boOxaj gul’ le birdaj yehua’ yuba4,
le buzegui’ 1égaqui€’. 10 Tu’ xihui’ na’ nazi’ ye’e
légaqui€’, ydjchi'unagaquié’le garo’o gui’ zxon que
1€ na’ ruzégui'da’, ga na’ chizdaba’ boa’ sinia’ na’,
enca’ bonni’ na’ bé’é didza’ ulaz queéba’. Ila’gui’i
ila’zaca’ ni’ réla, en te dza yugu'té iz zd’gaca.

Ta’dxin bonachi lahué’ Dios ga ré’é ruchi’a
rusordé’

11 Nf'ir6 bilé’eda’ tu lataj lo chiguichi, en
bilé¢’eda’ ca’ Nu rd’d0 ruchi’a rusoréé’ lataj na’.
Lahui’ lo Nu ni gula’nitité yddz0lio, en luzxiba, ate’
biti'ré budzoli xilatjaguequi. 12 Bilé’eda’ ca’ nupa
chindtigaca, nupa ndcagaca lo, en nupa nacagaca
cd’aso, zuiguequiné’ lahué’ Dios. Gula’ydlaj guichi,
en guyalaj ca’ ia’tu guichi ga na’ nazuajgaca lagaca
nupa nadéligaca yol-las na’ban ida. Buchi’a
busor6é’ Dios nupa na’ chindtigaca tsca naca
le nazaaj yugu lu guichi na’, 1é na’ gulungaca.
13 Lu nisado’ bulu’rtiiaj nupa chindtigaca, nacud’ lu
nisado’. Lu yol-la’ guti, en lu lataj chul-la bulu’ruaj
nupa chindtigaca, gula’cud’ gapa ni’, ate’ buchi’a
busoréé’ Dios tu tu tsca naca le gulingaca. 14 Ni'irg
yOjtsdzagaca yoOl-la’ guti, en lataj chul-la ga nv’
ro’o gui’ zxon le naca lataj que yol-la’ guti le raca
burdpild. 15 Nupa biti’ nazdajgaca lu guichi quégaca



Apocalipsis 21:1 i Apocalipsis 21:8

nupa nadéli'gaca yol-la’ na’bdn idu yo0jtsdzagaca
latajna’.

21

Tu ltizxiba cubi, en tu luyu cubi

1 Gudddi na’ bilé’eda’ tu luzxiba cubi, en tu luyu
cubi, tu’ chigudddi quégaca luzxiba na’, en luyu
na’ gula’cud’ zi’ald. Bitir0 dé nisado’. 2 Neda),
Juan, bilé’eda’ y0dz0 1&’ayi na’, le naca Jerusalén
cubi, ruhuotaj, rirdaj yehua’ yuba ga zoé’ Dios, en
chinabd’a que ca nabd’a queébi’ bi'i nigula chizoa
utsaga nd’alenbi’ tu bonni’. 3 Biyonda’ ruf’i didza’
nu rnna yehua’ yuba: “jBuli'yutsOca’! jGa zo€’
Dios z6alen bonachi! jSoalené’ 1éguequi, ate’ 1éguequi
ilacagaca bOnachi que€’! jDios caz sOalené’ 1éguequi,
en gaqui€’ Dios quéguequi! 4 Dios uzxié’ nisa ribddxi
zoa guidj loguequi. Cunturd nu gati, en cuntur®
nu codxi, en cunturd nu codxi yechi’, en cunturd
nu qui’i saca’, tu’ chigudodi quégaca 1é na’ gulaca
zi’alo.”

5 N{ir6 Nu na’ r&’¢é lataj lo ni’ gunna:
“iBuyutsOca’! jYugu'té ruuna’ cubi!”

Gudxi ca’ neda’: “ijBuzuaj lu guichi lé ni, tu’ naca
iduté li didza’ ni, en naca 16za!”

6 N{'ir6 gudxi neda’: “jChinaca caz! jNeda’ naca’
Nu zoa zi’atélo, enca’ Nu rojsete ca naca le risi
lo, en le ruudxité! jNu ribidxi nisa, neda’ guna’
ga gui’aj nisa na’ runna yol-la’ na’ban! 7 Nupa
ila’deli’ lu le raca y0dzolid, gaca quéguequi yugu'té
1é ni. Neda’ gaca’ Dios quéguequi, ate’ léguequi
ildcagaca zx{'ini caza’, 8 pero nupa tadxi, en nupa
biti’ ta’yéajlé’ neda’, en nupa ndacagaca xihui’, en

nupa tuti bonachi, en nupa tun le biti’ naca tsahurt’,
en nupa nacagaca udza’, en nupa ta’'yéaj ladxi’'gaca
bud¢’ guidj budo’ yaga, en yugu'té nupa ta’zi’ yé’,
chizoda rib0za xilatjaguequi lu gui’, ga ni’ ro’0 gui’
zx0n que 1€ na’ ruzégui'da’, 1é na’ naca yol-la’ guti
le raca burdpild.”

Y6dz0 Jerusalén le naca cubi

9 Ni'ird tué’ gubaz 1&’ayi nababé’ gadxé’ gubdz
1&’ayini’ gula’'z6né’ gadxi zxiga’do’ yudxugaca gadxi
y0dzOhué’ yojsétegaca, bidé’ ga zoa’. Gudxé’ neda’:
“ijGuda ni! jUluiida’ 1" bi'i nigula na’ si’ utsaga
nd’alenbi’ Bonni’ na’ naquié€’ Bo’cu’ Zxila’do’!”

10 Guzdbalené’ Dios BO’ La’ayi neda’, ate’ guché’é
gubdz l&’ayi na’ neda’ tu lu gul'a sibi, en bu-
lu'iné” neda’ yodzo 1&’ayi Jerusalén, ruhudtaj,
rirtaj yehua’ yuba ga zoé€’ Dios. 11 Y6dzo ni répi
yOsa ben!’ tu’ zdalen le yol-la’ beni” queé’ Dios. Répi
yOsa beni’ ca répi y0sa beni’ tu guidj nazaca’da’ ca
naca guidj gui’do’os nazi’i le jaspe. Naca yodzo na’
yeni’'ido’ ca naca guidj jara. 12Zoa tu z6’6 zx6n, en
sibi idu gasibi'il0 yodzo na’. Lé’e zd’0 na’ nacuad’
chinnu gapa nu riyaza. Ra’ gapa nu riyaza na’
nacu’é chinnué’ gubaz la’ayi tapa chi’é. Tu tu ga
nu riyaza na’ nazuaj tu tu lagaca idxinnu c¢’ di’a
dza zx{'ini xi’s6é’ Israel. 13 Lé’e z6’6 le ruyu saca’
garilén gubidza nacud’ tsonna gapa nu riyaza, en
saca’ gaza bo’ziaganacud’tsonnagapanuriyaza,
ensaca’ tsold’a garidodi gubidza beo’ ziaga nacua’
tsonna gapa nu riyaza, en saca’ ga ribia gubidza
nacud’ ca’ tsonna gapa nuriyaza. 14Zxan z6’6 que
y0dz0 na’ nacud’ chinnu xilibi z0’0, ate’ 1é’egaca

xilibi z0’6 na’ nazuajgaca ldgaquié’ idxinnuté’ bonni’
gubdz queé’ Bonni’ na’ ndquié’ Bo’cu’ Zxila’do’.

15 Gubaz 1&’ayi na’ rui’ilené’ neda’ didza’ zo6né’
tu yaga urixi le néquini oro para urixé’ tsca naca
y0dz0 na’, en tsca nacagaca gapa nu riyaza, en tsca
naca z0'0 que. 16 Y6dz0 na’, 1édi'i ndcagaca idapa
la’a. Lédi’i naca yol-la’ tunna que, en yo0l-la’ blaga’
que. Len yagana’ burixé’ tsca naca yodzo na’, naca
idu tsca gaca nu sa’ idu chinnu dza, ate’ 1édi’i naca
yOl-la’ tunna que, en yol-la’ Xitsda’ que, en yol-la’
bolaga’ que. 17 Burixé’ ca’ yol-la’ yodx que z6’6 na’,
naca tu gayud’ yu’ tapa-un dxita, tsca naca dxita
que na’ bOnachi, 1€ na’ rurixiné€’ gubazld’ayina’.

18 Z6’0 na’ néquini guidj jaspe, ate’ yodzo na’
néquini Orotéz, le naca yeni’'ido’ ca naca guidj jara.
9Yugu’ xilibi z6’6 que yodz0 na’ nazi’gaca biquitaj
guidj nazaca’da’gaca.

Xilibi z0’6 zi’ald néquini guidj jaspe.
Le buropi néquini guidj zafiro.

Le bunni néquini guidj agata.

Le budapi néquini guidj esmeralda.
20 Le guyu’ néquini guidj Onice.

Le buzxopi néquini guiéj cornalina.
Le igadxi néquini guidj crisolito.

Le izxunu’ néquini guidj berilo.

Le iga néquini guidj topacio.

Le idxi néquini guidj crisoprasa.

Le idxinéaj néquini guidj jacinto.

Le idxinnu néquini guidj amatista.

21 Chinnu gapa nu riyaza na’ ta’ydyjani chinnu
buga. Tu tu ga nu riyaza na’ riyayjani tuz buga.

Luyu la’ noza lo que y0dz0 na’ néquini Orotéz, le
naca yeni’'ido’ ca naca guidj jara.

22 Biti’ bilé’eda’ tu yudo’ lu y6dz6 na’, tu’ naqui€’
Xanru’ Dios yudo’ que, napa cazé’ iduté yol-la’
unnd bé’, enlésca’ cani ndquié’ BOnni’ naquié’ Bo’cw’
Zxila’do’, ndquié€’ yudo’ que yoddz6 na’. 23 Biti’ run
bayudxi tseni’gaca gubidza, en beo’ lu y6dz6 na’,
tu’ uzeni’ yol-la’ beni’ queé’ Dios lu y6dzo na’, ate’
1ésca’ BOnni’ ndqui€’ Bo’cu’ Zxila’do’ naquié’ le uzent’
ni’. 24 Bonachi yugu’ yodz06, nupa nuldgaca, ila’da lu
beni’ que yddzo na’, ate’ yugu’ bonni’ ta'nna bé’é
y0dzolio idigud’agaquié’ yol-la’ tsahui’ quégaquié’
lu y6dz6 na’. 25 Catu caz tsdyajgaca gapa nu riyaza
lu yodzo na’ lahui’ dza, ate’ lataj na’ catu caz gaca
réla. 26 Bonachi yugu’ y6dz0 idigud’agaquié’ ni’ le
nécagaca lesaca’, en yol-la’ tsahui’ quéguequi. 27 Tu
le rud’ do’ biti’ ca’ tsaza ni’, en caléga tu le naca
xihui’, en caléga nu rizi’ yé&’, pero tsdzagacas0 ni’
nupa nazuajgaca laguequi lu guichi queé’ Bonni’
naqui€’ Bo’cu’ Zxila’do’, ga na’ nazuajgaca lagaca
nupa nadéli’gaca yol-la’ na’ban.

22

IN{'ir6 gubaz 1&’ayi na’ bului’iné’ neda’ tu yegu
yeni’ido’, le naca nisa yegu le runna yol-la’ na’ban.
Répiy0sabeni yeguna’carépiyodsabeni’ guidjjara.
Riruaj yegu na’ lu lataj lo ga r&’é Dios, en ga ro’é
ca’ Bonni’ naquié’ Bo’cw’ Zxila’do’. 2 Rizd’ yegu ni
gatsaj 1ahui’ldo noza lo que yodzo na’. Tsold’a huéaj
ra’ yegu na’ r0’0 tu yaga le runna yol-la’ na’ban,
ate’ ta’bia chinnu luzui tu iz. Tu tu beo’ ta’bia
yaga na’. Xildgui'gaca yaga na’ ndacagaca le tuin
bonachi yugu’ yddzo. 3 Biti’ soa ni’ nitu le dxia do’.

Soa lu y0dz0 na’ lataj lo ga rd’é Dios, enca’ ga ro’é
Bonni’ ndquié’ Bo’cu’ Zxila’do’, ate’ yugu’ huen dxin
queé’ ila’yéaj ladxi'gaquié’ L€. 4Ila’lé’ené’ lahué’
L&, ate’ le naz{’i L& nazuaj ra’ xigdgaqui€’. S Biti’
gaca réla ni’, ate’ nupa nacud’ ni’ biti’ ila’quinna
tu le cu’'u benf, en caléga beni’ que gubidza, tu’
gaquié’ Xanru’ Dios beni’ quégaquié’. Nupa nacud’
ni’ilannd bé’tica’so.
Chizoa huodé’ Cristo

6 NI'ir6 gubaz ld’ayi na’ gudxé neda’, gunné’:
“Didza’ ni naca iduté li, en naca 16za. Xanru’ Dios,
Nu ruchiza Bo’ La’ayi icja ladxi’do’gaquié’ yugu’
bonni’ tuw’é didza’ uldz queé’, chigusdl-l€’é gubaz
l&’ayi queé’ para ului’iné€’ yugu’ huen dxin queé’
le ral-la’ gacaté. 7 Cani rnné’ Jesucristo: jChiz0a
huodda’! jBica’ ba nu run ca rnna didza’ rud’a ulaz
queé’ Dios, le nazuaj lu guichi ni!”

8 Neda’, Juan, biytnda’, en bilé’eda’ yugu’ 1€ ni.
Gudodi biyonda’, en bilé’eda’ yugu’ 1€ ni, buzoa
zxiba’ xini’é gubdz14d’ayi na’ bului’'iné’ neda’ yugu’
1€ ni para guna’ 1€’ zx6n. 9 Ni'ir6 1€’ gudxé’ neda’:
“Biti’ gunu’ cani, tu’ naca’ neda’ huen dxin queé’
Dios ca nacu’ Ii’, en ca ndcagaquié’ bochi’ luzé’o
na’ tu’é didza’ uldz queé€’ Dios, enca’ ca nacagaca
yugu'té nupa tun ca rnna le nazuaj lu guichi ni.
iBen zX0n Dios!”

10 Gudxe’ ca neda’: “B1t1 ucachu’u xtidzé’€ Dios
ni, didza’ rud’a ulaz queé€’, en nazuaj lu gu1ch1 ni,

tu’ chizdailacayugu’léni. 11 Nurud’ do’ gud’tica’so
do’. Nu run le cabi naca tsahui’ guntica’so le cabi
naca tsahui’. Nu run dxi’a, guntica’s0 dxi’a, ate’ nu
nequi quez queé’ Dios, guéquitica’sd quez que€’.”
12 Rnné’ Jesus: “jChizoa hudda’! Nu’a lu na’a le

nadéli’'gaca bonachi, ate’ ubi’a que queéguequitsca
naca le gulingaca. 13 Neda’ naca’ Nu zoa zi’atélo,
enca’ Nu rojsete, ca naca le risi lo, en le ruudxité.
Naca’ ca’ Nu run ga risi lo, en Nu rusiudxi.”

14 N{’ir6 gunné: “jBica’ ba nupa nayari le
ndacugaca, en tun le naca dxi’a! jNazi’'guequi lataj
ilahué’ le ribia yaga le runna yol-la’ na’ban, en
gacaila’yaza gapa nu riyaza lu yo6dz6 na’! 15 Nupa
ndcagaca xihul’, en nupa nacagaca udza’, en nupa
tun le rud’ do’, en nupa tuti bonachi, en nupa
ta’yéaj ladxi’'gaca bud¢’ guidj budd’ yaga, en nupa
ta’yaza ladxi'gaca ta’zl’ yé€’ ila’cud’ n1’ilo ra’ yodzo
na’. 16 Neda’, Jesus, gusél-la’a gubdz 1d’ayi quia’,
ate’ bului’iné’ lib1’ili’ yugu’ 18 ni, lib{’ili’ na’ dzagali’
yugu’ cO’ bonachi quia’. Neda’ naca’ di'a dza queé’
David, enca’ zx{'ini Xi’s6é’. Naca’ ca’ bolaj hui sila.”

17 Tuwé didza’ Dios B¢’ La’ayi, enca’ bi'i nigula
utsagand’alenbi’-né’ Bonni’ naqui€’ Bo’cu’ Zxila’do’,
tanné’: “jGuda!”

Nu riyoni didza’ niral-la’ inna: “jGuda!”

iNu ribidxi nisa, en nu rizé ladxi’ le, ral-la’ guidi,
en gui’aj nisa le runna yol-la’ na’ban!

18 Neda’, Juan, ruzéajniida’ nupa ta’yoni didza’
ni rud’a ulaz queé’ Dios, en nazuaj lu guichi ni,
rnnia’s Channo nu uda’ 1é’e didza’ ni, Dios ubi’é
que nu na’. Guné’ 1€’ xiguia’ ca naca le nazuajgaca
lu guichi ni. 19 Lésca’ cani, chann6 nu cua biti'tés
didza’ nirud’a uldz queé’ Dios, en nazuaj lu guichi
ni, Dios ugii¢’ ca’ xilataj nu na’ lu guichi ga
nazuajgaca lagaca nupa nadéli’gaca yol-la’ na’ban
iduy, enca’ lu y6dzo6 1d’ayi, ca na’ nazuaj quéguequi
lu guichi ni.

20 Xanru’, Nu run ba nali quéguequi 1€ ni rnné’:
“iOn! jHubddatea’!”

jCa’ gaca! jGud4, Xantu’ Jesus!

21 Rindbidané&’ Xanru’ Jesucristo uzd’ ladxé’eé
queéli’ yugu'téli’. jCa’ gaca!

